
1. Crynodeb y Cyfarwyddwr

Mae 2024/25 yn nodi blwyddyn bwysig arall o ddatblygiad i Ofal Cymdeithasol yn 
Wrecsam.  

Mae'r adroddiad hwn yn rhoi trosolwg i chi o'n cyflawniadau yn erbyn y pedwar  
pennawd Pobl, Atal, Partneriaeth ac Integreiddio, a Lles. Gyda'i gilydd, mae yna 
feysydd lle rydym yn adlewyrchu lefel sylweddol o falchder yn ein cyflawniad wrth 
gefnogi pobl dros y flwyddyn ddiwethaf.  

Yng Ngofal Cymdeithasol i Oedolion, cynhaliodd yr adran adolygiad o'n drws ffrynt (Un 
Pwynt Mynediad – y lle y mae pobl yn ei gyrraedd pan fyddant yn cysylltu â'r 
gwasanaethau cymdeithasol am y tro cyntaf) a'n gwasanaeth ymyrraeth gynnar. Mae'r 
gwaith hwn yn golygu bod mwy o bobl yn gallu cael yr wybodaeth, y cyngor a'r cymorth 
sydd eu hangen arnynt ar y pwynt cynharaf yn eu taith. 

Eleni, rydym hefyd wedi gallu defnyddio ychydig o gyllid Llywodraeth Cymru o'r enw 
'Ymhellach, yn Gyflymach' i recriwtio staff newydd ac adolygu'r ffordd rydym yn gweithio 
i wella ac ehangu ein cynnig Ailalluogi. Mae'r newidiadau wedi golygu ein bod yn gallu 
sgrinio mwy o bobl, yn gyflymach i wneud yn siŵr bod unrhyw un sydd â'r potensial i 
adennill rhai sgiliau coll yn cael cyfle i wneud hynny.  

Mewn partneriaeth â BIPBC, mae gennym hefyd staff gwasanaethau cymdeithasol 
wedi'u lleoli yn ysbyty Maelor Wrecsam, gan alluogi mwy o bartneriaeth gyda'n 
cydweithwyr iechyd, cyfathrebu a gwybodaeth well a chyfredol am bobl a'u hanghenion 
rhyddhau, yn ogystal â chefnogi’r broses o ryddhau yn ddiogel ac yn gynnar gyda 
chanlyniadau gwell i bobl.   

Mae Gofal Cymdeithasol i Oedolion hefyd wedi gweithio gyda'r tîm rheoli prosiectau 
gofal cymdeithasol i sicrhau bod y datblygiad tai yn dwyn ffrwyth, yn benodol ar gyfer 
dinasyddion sydd wedi'u lleoli y tu allan i'r sir, ymhell o gartref a theulu. Mae manteision 
y fenter dychwelyd yn hyrwyddo gweithio'n agosach yn ardal cartref y dinasyddion, y 
cyfle i adleoli i'w tenantiaeth eu hunain gyda chymorth a chefnogaeth.  

Yng Ngofal Cymdeithasol i Blant rydym wedi lansio ein Prosiect Therapi Amlsystemig ar 
gyfer Cam-drin ac Esgeulustod Plant. Nod y gwasanaeth yw atal plant rhag mynd i ofal 
trwy adeiladu gwytnwch teuluol. Mae'r tîm yn darparu triniaethau arbenigol sy'n seiliedig 
ar drawma i rieni sy'n profi anawsterau gydag iechyd meddwl a phroblemau defnyddio 
sylweddau. 

Rydym hefyd wedi llwyddo i agor dau gartref Plant newydd sy'n nesáu at ddiwedd y 
broses gofrestru gyda'r Arolygiaeth Gofal, ac mae'r adborth hyd yma wedi bod yn 
gadarnhaol. Mae'r estyniad i'n darpariaeth seibiant bresennol (Tapley) hefyd wedi'i 
gwblhau ac yn barod i gefnogi lleoliadau brys i blant a phobl ifanc ag anableddau 
corfforol neu ddysgu. 

Rydym wedi cyflwyno hyfforddiant cynyddu ymwybyddiaeth i'r gweithlu, ac wedi gwella 
hyfforddiant sy'n seiliedig ar drawma i holl staff cartrefi preswyl plant, gofalwyr maeth a 
gweithwyr cymorth i deuluoedd. Mae hyn hefyd wedi cynnwys rôl y tu allan i PACE ar 
gyfer gweithwyr maethu a phreswyl. PACE yw Parodrwydd i fod yn chwareus, Agwedd 
dderbyngar, Chwilfrydedd ac Empathi. Dull yn seiliedig ar drawma ydyw i gefnogi plant 
a phobl ifanc.

Rydym hefyd wedi penodi Gweithiwr Cymdeithasol Ymgynghorol sy'n arbenigo mewn 
cymhwyso'r model cynhadledd amddiffyn plant yn effeithiol ar draws yr adran.   

Mae Gwasanaethau Cymdeithasol Wrecsam wedi ymrwymo i ddatblygu a darparu'r 
gefnogaeth sydd ei hangen i gryfhau ein cymunedau a helpu i gyflawni'r canlyniadau 
sy'n bwysig i bobl.

Alison Reeve a Rhian Thomas
Prif Swyddogion Dros Dro - Gofal Cymdeithasol  

2. Cyd-destun 

Ar ddiwedd pob blwyddyn ariannol, rhaid i bob Cyngor yng Nghymru gyhoeddi 
adroddiad am ei Wasanaethau Cymdeithasol. Dyma ein hadroddiad.

Y nod yw gwerthuso pa mor dda mae ein gwasanaethau wedi'u darparu, ac amlygu 
unrhyw welliannau sydd eu hangen. Mae hefyd yn gyfle i esbonio sut rydyn ni'n mynd i 
helpu pobl dros y flwyddyn nesaf – pobl sydd angen gofal a chymorth, a gofalwyr di-dâl 
sydd angen ein help.

Yn yr adroddiad hwn byddwn yn cwblhau hunanasesiad o'n perfformiad o dan y pedwar 
pennawd Pobl, Atal, Partneriaeth ac Integreiddio, a Lles.  

Mae fformat yr adroddiad hwn yn adlewyrchu gofynion y Ddeddf, a'r angen i fesur 
perfformiad y gwasanaethau cymdeithasol yn erbyn y Fframwaith Gwella Perfformiad.  
Mae hefyd yn bwydo i mewn i Ddeddf Llesiant Cenedlaethau'r Dyfodol, sy'n anelu at 
wella lles cymdeithasol, economaidd, amgylcheddol a diwylliannol Cymru – gan helpu i 
greu lle rydyn ni i gyd eisiau byw ynddo. Nawr, ac yn y dyfodol. 

Yn olaf, byddwch yn sylwi ein bod yn siarad llawer am 'ganlyniadau'. Mae hyn 
oherwydd bod cymaint o'n gwaith yn canolbwyntio ar helpu pobl i gyflawni'r canlyniadau 
terfynol maen nhw eisiau eu cyflawni.  

Arweinyddiaeth
Arweinyddiaeth wleidyddol, llywodraethu ac atebolrwydd 

Ar lefel wleidyddol, mae'r Cyngor yn cael ei gefnogi gan grŵp o Gynghorwyr – o'r enw 
'Aelodau Arweiniol'. Maen nhw'n cael eu cefnogi gan bwyllgorau craffu. Mae’r 
gwasanaethau cymdeithasol yn dod o dan y Pwyllgor Craffu Diogelu, Cymunedau a 
Lles. Y Bwrdd Gweithredol yw prif gorff gwneud penderfyniadau'r Cyngor. Arweinydd y 
Cyngor yw Cadeirydd y Bwrdd Gweithredol. Mae'r Bwrdd Gweithredol yn cynnwys 
Arweinydd y Cyngor a Chynghorwyr Gweithredol, pob un â maes cyfrifoldeb penodol (a 
elwir yn 'Bortffolio').  

Ar lefel reoli, mae'r Cyfarwyddwr Gwasanaethau Cymdeithasol (Prif Swyddog) yn 
adrodd yn uniongyrchol i Brif Weithredwr y Cyngor, ac mae’n cael ei gefnogi gan dîm 
rheoli adrannol. Mae’r Cynghorwyr ac Uwch Reolwyr sydd â'r cyfrifoldebau arweiniol 
hyn yn deall pwysigrwydd gwasanaethau cymdeithasol, ac mae polisi'r Cyngor yn nodi 
y byddwn yn blaenoriaethu gwasanaethau sy'n cefnogi pobl sy’n agored i niwed wrth 
bennu cyllidebau, gwneud arbedion a newid sut rydym yn gwneud pethau. 

Mae'r Bwrdd Gwella a Thrawsnewid Cyflym (BGTC) yn cynnwys y ddau Aelod Arweiniol 
ar gyfer Gofal Cymdeithasol, y Prif Weithredwr ac Uwch Swyddogion o bob rhan o'r 
Cyngor a all gefnogi'r gwaith gwella, gan gynnwys o feysydd Gofal Cymdeithasol, 
Cyfreithiol, AD a Chyllid. Mae'r Bwrdd yn cyfarfod bob deufis i adolygu'r cynnydd yn 
erbyn cynllun gweithredu’r BGTC, gydag adroddiadau rheolaidd yn cael eu darparu i'r 

Arweinydd, y Dirprwy Arweinydd a'r Aelodau Arweiniol ac adrodd diwedd y cam i'r holl 
Aelodau. Mae'r uwch arweinyddiaeth wleidyddol a swyddogion a ddarperir yn hanfodol 
wrth ategu'r newidiadau cadarnhaol parhaus sy'n cael eu cyflawni.  

Y Gweithlu 
Datblygu ein Gweithlu

Mae'r adran Gofal Cymdeithasol yn cynnwys tua 870 o gyflogeion sy'n ffurfio'r 789 o 
swyddi Cyfwerth ag Amser Llawn o fewn y gwasanaeth. 

Dros y 12 mis rydym wedi gweld cynnydd bach ond cyson yn nifer ein staff mewnol, 
sydd wedi ein galluogi i barhau i leihau gwariant asiantaethau staff. Dyma ganlyniad 
arolwg gweithwyr asiantaeth sydd wedi caniatáu i ni ddeall y rhwystrau wrth ddod yn 
gyflogai. Yn ogystal, rydym wedi cwblhau ymgyrchoedd recriwtio, ac wedi rhoi lwfans 
recriwtio a chadw ar waith ar gyfer timau penodol lle mae tystiolaeth o heriau recriwtio a 
chadw. Ein cyfradd trosiant bresennol yw 6.9%, sydd wedi gostwng o 8.1% y llynedd.  

Mae ein Fframwaith Ymgysylltu yn parhau i gael ei ymgorffori yn y gwasanaeth ac fe'i 
cefnogir trwy ddiwylliant arddull arweinyddiaeth dosturiol, i annog cyfathrebu gonest ac 
agored â'n gweithlu. Y flwyddyn nesaf, bydd rhaglen gwerthoedd ac ymddygiad Cyngor 
Wrecsam yn cael ei chyflwyno ledled yr adran yn ogystal ag Arolwg Cyflogeion 
diwygiedig i sicrhau y gellir casglu syniadau, meddyliau a safbwyntiau i ddeall sut mae'r 
gweithlu’n teimlo. Yn dilyn hyn, bydd cynlluniau gweithredu penodol yn cael eu datblygu 
yn dibynnu ar yr adborth a ddarperir.

Mae absenoldeb salwch yn parhau i fod yn bryder ac yn her. Mae rheolwyr yn parhau i 
fonitro hyn i nodi tueddiadau neu atebion rhagweithiol. Mae adnoddau wedi'u neilltuo i 
ddarparu hyfforddiant a datblygiad i reolwyr sy'n ymdrin â'r Polisi Rheoli Presenoldeb, 
ffurflenni a thempledi safonol, a sut i'w defnyddio, canllawiau addasu rhesymol yn 
ogystal â sesiynau galw heibio gydag AD lle gallai fod angen eglurhad neu gefnogaeth.   

Rydym yn cydnabod mai'r ffordd orau o gefnogi ein gweithlu yw atal absenoldeb yn y lle 
cyntaf, a dyna pam rydym yn neilltuo amser i gefnogi'r ystod eang o fentrau iechyd a 
lles a ddarperir gan yr adrannau AD a DS canolog. Mae gan wasanaethau Gofal 
Cymdeithasol hefyd grŵp mawr o Hyrwyddwyr Iechyd a Lles sy'n darparu rhwydwaith 
anffurfiol o gymorth trwy gyfeirio a chymorth. Mae hyn yn cynnwys ymgyrchoedd 
penodol fel menopos, gofalwyr di-dâl, iechyd meddwl ac ymwybyddiaeth o'r haul, yn 
ogystal â chyfathrebu rheolaidd ar ein Fframwaith Cymorth i Gyflogeion. Mae'r holl 
brosesau ac ymgyrchoedd hyn yn cael eu cefnogi gan ein cydweithwyr Undebau Llafur 
wrth i ni barhau i weithio mewn partneriaeth â nhw a helpu i nodi problemau cyn iddynt 
waethygu. 

Mae ein tîm datblygu'r gweithlu yn parhau i gynnig ystod o ddysgu a datblygu cyfunol 
sy'n cynnwys sesiynau hyfforddi ar-lein, modiwlau e-ddysgu a hyfforddiant wyneb yn 
wyneb ar gyfer y sector gofal cymdeithasol. Mae cais rhanbarthol Rhaglen Datblygu 
Gweithlu Gofal Cymdeithasol Cymru (SCWWDP) 2025/2026 wedi'i gyflwyno gyda 
dyraniad grant Wrecsam yr un peth â'r llynedd, £472,012. Rydym wedi parhau i 
fuddsoddi mewn hyfforddiant a datblygiad y gweithlu Gofal Cymdeithasol, ac rydym yn 

un o'r ychydig Awdurdodau Lleol sy'n parhau i fuddsoddi adnoddau ychwanegol i 
gefnogi'r grant yn ychwanegol at ei gyfraniad gorfodol o 30%. 

Darperir cyrsiau hyfforddi a datblygu gan hyfforddwyr mewnol, darparwyr a 
gomisiynwyd a thrwy'r dull hyfforddi'r hyfforddwr. Mae hyn yn sicrhau defnydd effeithlon 
o'r cyllid rhanbarthol i gael mynediad at amrywiaeth eang o feysydd pwnc sy'n 
berthnasol i'r sector Gofal Cymdeithasol.  

Mae'r Bartneriaeth Datblygu'r Gweithlu Gofal Cymdeithasol yn parhau i nodi mynediad 
at gymwysterau, cyrsiau byr ac e-ddysgu, ac mae'n parhau i fuddsoddi mewn darparu 
hyfforddiant a chymwysterau Iechyd a Gofal Cymdeithasol i gefnogi'r sector.

Mae hyfforddiant a chymwysterau ar gael i'r gweithlu gofal cymdeithasol ac fel rhan o'n 
rhaglen 'meithrin cronfa o dalent ein hunain' i ddatblygu gweithwyr proffesiynol ym 
maes gofal cymdeithasol i sicrhau bod gennym weithlu talentog ac ymroddedig ar gyfer 
y dyfodol. Rydym yn mynd i mewn i'n trydedd garfan o'r cynllun newydd 'meithrin cronfa 
o dalent ein hunain'. Mae dau lwybr gradd ar gael – hyd at 8 lle ar gyfer y Radd BA 
mewn Gwaith Cymdeithasol a hyd at 4 lle ar gyfer y Radd BA mewn Therapi 
Galwedigaethol. Mae'r radd Gwaith Cymdeithasol ar gael drwy'r Brifysgol Agored, ac 
mae'n gwrs tair blynedd amser llawn, wrth i’r radd Therapi Galwedigaethol fod yn gwrs 
pedair blynedd rhan-amser ym Mhrifysgol Wrecsam. Mae'r ddau gynllun hyn yn 
cynnwys swydd wedi'i gwarantu fel Gweithiwr Cymdeithasol neu Therapydd 
Galwedigaethol. 

Rydym yn parhau i ymrwymo i Gyfleoedd Dysgu Ymarfer o ansawdd uchel i fyfyrwyr 
Gwaith Cymdeithasol, ac yn parhau i gefnogi hyd at 45 o fyfyrwyr a gynhelir ar draws 
pob lefel o hyfforddiant dan y trefniadau partneriaeth gyda Phrifysgol Wrecsam. Er 
gwaethaf yr heriau a brofwyd gan y gweithlu eleni, mae'r diddordeb mewn cymwysterau 
Asesu Ymarfer perthnasol wedi cynyddu. Mae'r rhain i gyd yn cyfrannu at ystod ac 
ehangder cyfleoedd dysgu i fyfyrwyr. 

Rydym wedi gwneud buddsoddiad sylweddol eto eleni mewn Hyfforddiant Cymorth 
Ymddygiadol Cadarnhaol (CSP) ar gyfer gweithwyr gofal cymdeithasol mewn 
gwasanaethau darparwyr a byddwn yn parhau â hyn yn 25/26.

Fel rhan o ymarfer proffesiynol cyflogeion ar gyfer cofrestru ar gyfer 2024/2025, 
cofrestrwyd 45 o gyflogeion gyda City & Guilds a chyflawnwyd cymwysterau ar Lefel 2, 
Iechyd a Gofal Cymdeithasol: Craidd a Lefel 4, Paratoi ar gyfer Arweinyddiaeth a 
Rheolaeth. Yn ogystal â'r cyflawniadau hyn, cofrestrwyd 7 o gyflogeion ar gyfer Lefel 
2/3 Ymarfer mewn Iechyd a Gofal Cymdeithasol a Lefel 5, Arweinyddiaeth a Rheolaeth. 
Ar hyn o bryd, ar raglen heddiw, mae 47 o gyflogeion yn cwblhau un o'r cymwysterau 
ac ar y trywydd iawn i gwblhau hyn erbyn mis Awst 2025.

Yn ystod y flwyddyn ddiwethaf, cwblhawyd y gwaith o ailstrwythuro Tîm Datblygu'r 
Gweithlu, yn rhannol oherwydd heriau cyllideb llywodraeth leol ac i ailgynllunio rolau 
swyddi i sicrhau y gellir defnyddio systemau digidol i symleiddio prosesau. Bydd y 
newidiadau hyn yn sicrhau y gellir bodloni gofynion hyfforddiant a datblygu wrth 
ddefnyddio sgiliau'r tîm yn y ffordd fwyaf priodol.   

Mae cysylltiadau cryfach â Choleg Cambria wedi'u datblygu eleni i alluogi mynediad at 
gynlluniau Prentisiaethau i gynnig ystod ehangach o ddatblygiad i'n gweithlu.  
Rhagwelir wrth i'n perthynas dyfu, felly hefyd y bydd y manteision i'r ddau sefydliad ac, 
yn y pen draw, datblygiad pellach y Sector Gofal Cymdeithasol. 

Yn ogystal, mae gennym bartneriaeth 'Academi Gofal Cymdeithasol' gyda Choleg 
Cambria, sy'n cynnig lleoliadau o fewn Gofal Cymdeithasol i fyfyrwyr. Mae'r lleoliadau 
hyn yn darparu cyfleoedd i fyfyrwyr brofi'r gwobrau a'r heriau o weithio ym maes Gofal 
Cymdeithasol, ac yn eu helpu i ddeall y sector a phenderfynu ar lwybrau gyrfa. Mae'r 
lleoliadau hyn hefyd yn rhoi cyfle i ysbrydoli'r genhedlaeth nesaf o weithwyr, ac i feithrin 
myfyrwyr i gael y gwerthoedd, yr wybodaeth a'r setiau sgiliau priodol. Mae hefyd yn 
cynnig cyfleoedd mentora a hyfforddi i staff, sy'n cefnogi eu datblygiad proffesiynol.  

Adnoddau Ariannol  

Trwy gydol 2024/25, mae pwysau'r gyllideb wedi parhau i fod yn her sylweddol. 

Fel rhan o'r broses o bennu cyllideb 24/25, sefydlwyd cronfa wrth gefn lliniaru cyllideb, i 
helpu i reoli graddfa ac ystod nifer o risgiau ariannol sy'n ymwneud yn bennaf â galw 
digynsail am wasanaethau statudol ac effaith barhaus chwyddiant uchel.  

Roedd angen arbedion ym maes gofal cymdeithasol yn 2024/25 i lefel o £5.4m. Roedd 
angen yr arbedion hyn i gwrdd â'r gwahaniaeth rhwng lefel y pwysau a ariennir, a 
lefelau gwariant ar yr adeg y pennwyd y gyllideb.  

Ar ddiwedd y flwyddyn, roedd y pwysau cyllidebol yn Wrecsam yn £6.5 miliwn yn yr 
Adran Gofal Cymdeithasol.  

Mae'r tabl isod yn dangos y pwysau cyllidebol mewn manylder:  

Sefyllfa Alldro 2024/25 – 31 Mawrth 2025, Gofal Cymdeithasol 

Nodyn Ardal Gwasanaeth Cyllideb Arian 
Cyfyngedig 

2024/25 

Alldro 
Gwirioneddol 

2024/25 

Pwysedd 
Gwirioneddol 

2024/25/ 
(Gormod) 

Gofal Cymdeithasol i 
Oedolion (ASC) 

£ £ £ 

1.  Taliadau Uniongyrchol i 
Oedolion 

5,122,996 5,013,384 (109,612) 

2.  Pobl Hŷn 26,512,328 25,671,548 (840,780) 
3.  Anabledd 16,049,615 18,840,757 2,791,142 
4.  Tîm Dyletswydd Brys 412,046 389,680 (22,366) 
5.  Diogelu ac Iechyd 

Meddwl 
5,963,742 5,135,332 (828,410) 

6.  Gwasanaethau 
Cofrestredig i Oedolion 

9,890,650 9,9968,549 77,899 

7.  Uwch Reolwyr a 
Chymorth 

(519,847) (1,422,467) (902,980) 

Cyfanswm ASC 63,431,890 63,596,782 164,892 
Gofal Cymdeithasol 
Plant (CSC) 

Nodyn Ardal Gwasanaeth Cyllideb Arian 
Cyfyngedig 

2024/25 

Alldro 
Gwirioneddol 

2024/25 

Pwysedd 
Gwirioneddol 

2024/25/ 
(Gormod) 

8.  Uwch Reolwyr a 
Chymorth 

1,673,683 1,858,757 185,074 

9.  Atal a Diogelu 3,305,969 2,931,063  (374,906) 
10.  Gofal Plant a Chwarae 

Teuluoedd yn Gyntaf 
707,773 530,434 (177,339) 

11.  Rhianta Corfforaethol 6,482,740 9,187,791 2,705,051 
12.  Lleoliadau Plant 19,611,898 23,174,325 3,562,427  
13.  Gofal a Chymorth 3,229,753 2,673,484  (556,269) 
14.  Gwasanaethau 

Cofrestredig Plant 
1,975,951 2,697,516 721,565 

15.  Taliadau Uniongyrchol i 
Blant 

180,137 493,395 313,258 

Cyfanswm CSC 37,167,904 43,546,765 6,378,861 
Gofal Cymdeithasol 
Cyflawn 

100,599,794 107,143,547 6,543,753 

Mae'r ffigur pwysau cyllideb o 6.5 miliwn wedi'i fanylu yn rhannol fel: 

Taliadau Uniongyrchol – mae’r pwysau cyllidebol ym maes Gofal Cymdeithasol i Blant 
wedi gostwng dros 2024-25. Yn ogystal, mae gwarged mewn Gofal Cymdeithasol i 
Oedolion oherwydd parhad y gwaith adolygu.  

Anabledd – mae'r pwysau cyllidebol yn gyfuniad o Daliadau Preswyl, Gofal Cartref a 
Byw â Chymorth.  

Gwasanaethau Cofrestredig Oedolion – mae'r pwysau hwn yn ymwneud â darparu 
prosiectau byw â chymorth mewnol. 

Uwch Reolwyr a Chymorth (Gofal Cymdeithasol i Oedolion) - mae'r gwarged hwn yn 
ymwneud ag incwm codi tâl tecach, ynghyd ag incwm grant ychwanegol a dderbyniwyd 
yn ystod y chwarter diwethaf.   

Uwch Reolwyr a Chymorth (Gofal Cymdeithasol i Blant) – mae'r pwysau wedi gostwng i 
£185k o ganlyniad i gyllid grant ychwanegol a dderbyniwyd tua diwedd y flwyddyn 
ariannol.  

Atal a Diogelu a Theuluoedd yn Gyntaf, Gofal Plant a Chwarae - mae'r gwarged hwn yn 
bennaf oherwydd y defnydd mwyaf posib o gyllid grant Plant mewn Cymunedau.

Rhianta Corfforaethol – mae hyn yn dangos Rhianta Corfforaethol heb leoliadau y Tu 
Allan i'r Sir a ddangosir ar y llinell isod (Lleoliadau Plant). Mae'r pwysau o £2.7m yn 
ymwneud â'r Tîm Maethu £0.7m, Tîm Plant sy'n Derbyn Gofal £1.7m a'r Tîm Gadael 
Gofal/Lleoliadau £0.3m.

Lleoliadau Plant – mae hyn yn cynnwys lleoliadau Gofal Cymdeithasol y Tu Allan i'r Sir 
a lleoliadau Addysg. Mae'r alldro gwirioneddol wedi'i rannu’n £7,049k yn ymwneud â 
lleoliadau addysg a £16,125k mewn lleoliadau i blant.  

Gofal a Chymorth – mae'r gwarged hwn oherwydd llai o wariant ar staff asiantaeth.  

Gwasanaethau Cofrestredig Plant – mae'r pwysau hwn gwerth £0.7m oherwydd y 
costau cynyddol o sefydlu'r cartrefi plant newydd yn y sir.   

Data Gweithgareddau Fframwaith Perfformiad a Gwella’r 
Gwasanaethau Cymdeithasol 

Metrig perfformiad Data 2024-25 Sylwadau
Nifer yr asesiadau newydd a 
gwblhawyd ar gyfer oedolion yn ystod 
y flwyddyn.

6,127 Bu gostyngiad yn nifer 
yr asesiadau a 
gwblhawyd o'i gymharu 
â 2023/24 (6,553) 

Nifer yr asesiadau newydd a 
gwblhawyd ar gyfer oedolion yn ystod 
y flwyddyn, lle dim ond gyda chynllun 
gofal a chymorth y gellid diwallu eu 
hanghenion.

2,927 Er bod llai o asesiadau 
wedi'u cwblhau, rydym 
wedi gweld cynnydd yn 
nifer yr oedolion lle dim 
ond gyda chynllun gofal 
a chymorth y gellid 
diwallu eu hanghenion 
o'i gymharu â'r llynedd 
(2,840). 

Nifer yr oedolion sydd â chynllun gofal 
a chymorth ar 31 Mawrth.  

1,651 Rydym wedi gweld 
gostyngiad yn nifer yr 
oedolion sydd â 
chynllun gofal a 
chymorth ar 31 Mawrth 
o'i gymharu â'r llynedd.   

Nifer y cysylltiadau yn ymwneud â 
phlant a dderbyniwyd gan y 
gwasanaethau cymdeithasol statudol 
yn ystod y flwyddyn.  

16,816 Rydym wedi gweld 
cynnydd yn nifer y 
cysylltiadau o'i gymharu 
â'r llynedd (16,172) 

Nifer yr asesiadau newydd a 
gwblhawyd ar gyfer plant yn ystod y 
flwyddyn. 

820 Yn 2024/25, gwnaethom 
gyflwyno ffurflen 
ymholiadau A47 
newydd.  Yn flaenorol, 
cwblhawyd ymholiadau 
A47 fel rhan o'r asesiad 
cynhwysfawr.  Mae hyn 
wedi arwain at 
asesiadau llai 
cynhwysfawr yn cael eu 
cwblhau o'i gymharu â 
23/24 (1,225), gan fod 
yr ymholiadau A47 
bellach yn cael eu 
cofnodi ar wahân, ac nid 
oes angen asesiad 
cynhwysfawr ar bob 
ymholiad A47. 



Metrig perfformiad Data 2024-25 Sylwadau
Nifer yr asesiadau newydd a 
gwblhawyd ar gyfer plant yn ystod y 
flwyddyn, lle dim ond gyda chynllun 
gofal a chymorth y gellid diwallu eu 
hanghenion.

411 Arweiniodd nifer uwch o 
asesiadau at anghenion 
sy'n gofyn am CGCh.  
Gallai hyn fod yn 
rhannol oherwydd nad 
oedd asesiadau wedi’u 
cynnal ar gyfer pob A47. 
Felly, dim ond y plant 
hynny sydd angen 
asesiad sy'n mynd 
ymlaen i asesiad, a allai 
arwain at nifer uwch ag 
anghenion gofal a 
chymorth. 

3. Adran Asesu Perfformiad

Mae'r adran hon yn gofyn i awdurdodau lleol fynd i'r afael â'r wyth safon ansawdd dan 
bedair adran.  

Mae'r asesiad hwn yn cael ei gwblhau ar gyfer gwasanaethau plant ac oedolion ac 
mae'n disgrifio sut mae'r awdurdod lleol wedi ceisio cyflawni'r safonau hyn trwy gydol y 
flwyddyn. 

Mae'r dull hunanasesu’n gofyn i awdurdodau lleol fynd i'r afael â'r pedwar cwestiwn 
canlynol: 

• Beth rydyn ni'n ei wybod am ansawdd ac effaith yr hyn rydyn ni'n ei wneud?
• Sut ydyn ni'n gwybod? e.e. pa dystiolaeth o ymchwil, ymgysylltu a'r metrigau

rydyn ni'n eu defnyddio i lywio'r asesiad hwn?
• Beth ydyn ni'n ei wneud yn dda a sut gallwn ni wneud yn well? Beth yw ein

blaenoriaethau ar gyfer gwella, yn enwedig dros y flwyddyn sydd i ddod?
• Pa gynnydd a wnaethom ar y meysydd i'w gwella a nodwyd yn adroddiad y

llynedd? Pa wahaniaeth wnaethon ni?

Pobl

“Mae pob person yn bartneriaid cyfartal sydd â dewis, llais a rheolaeth dros eu 
bywydau ac sy’n gallu cyflawni'r hyn sy'n bwysig iddyn nhw”.

“Mae arweinyddiaeth effeithiol yn amlwg ar bob lefel gyda gweithlu medrus iawn â 
chymwysterau rhagorol sy’n cael ei gefnogi’n dda yn gweithio tuag at weledigaeth a 
rennir”. 

Beth rydyn ni'n ei wybod am ansawdd ac effaith yr hyn rydyn ni'n ei 
wneud? Beth rydym yn ei wneud yn dda?
Rydym yn cyflawni ein dyletswyddau statudol ar gyfer ein cymuned a'n dinasyddion, 
ond rydym hefyd yn defnyddio hunanfyfyrio ac adborth gan ein gweithlu a'n dinasyddion 
i wella ein gwasanaethau a'n cysylltiadau yn y gymuned yn barhaus. Rydym hefyd yn 
gweithio ochr yn ochr â nifer o sefydliadau eraill i sicrhau ein bod yn cyrraedd cynifer 
o'n dinasyddion â phosib. Er enghraifft; 

Gweithgor Fframwaith Ymgysylltu 

Mae gan yr Adran Gofal Cymdeithasol Weithgor Fframwaith Ymgysylltu ar waith, a'i 
ddiben yw darparu cyfleoedd i staff o fewn yr adran godi materion sy'n effeithio ar y 
gwasanaeth neu'r sefydliad ehangach. Mae'r grŵp yn cyfarfod yn chwarterol i adolygu'r 
adborth a ddarparwyd, a sicrhau bod camau gweithredu'n cael eu cymryd. 

Fframwaith Datblygu Rheoli Pobl  

Yn 2024/25, lansiwyd y Fframwaith Rheoli Pobl o fewn y Cyngor. Mae'r Fframwaith 
wedi'i gynllunio i ymateb i ddatblygiad ein rheolwyr a’n cynllunio olyniaeth yn y dyfodol.  
Caiff y Fframwaith ei gyflwyno fel rhaglen fodiwlaidd ac fe'i darperir fel dull dysgu 
cyfunol gan gynnwys hyfforddiant personol, hyfforddiant rhithwir, e-Ddysgu, 
gweminarau a chyfeirio rheolwyr at ddeunyddiau darllen.   

Panel Datblygu Gofal Cymdeithasol  

Mae'r Panel Datblygu Gofal Cymdeithasol yn cyfarfod unwaith y mis i adolygu unrhyw 
anghenion datblygiadol / hyfforddiant sydd wedi'u nodi ar gyfer yr adran a'i chyflogieon.  
Bydd y Panel yn adolygu'r holl geisiadau ar gyfer cymwysterau yn y gweithle (h.y. 
addysgwr ymarfer, rhaglen datblygu rheolwr tîm); mae hyn er mwyn sicrhau bod y rheini 
sy'n gwneud cais am y cwrs yn bodloni'r meini prawf a’u bod yn gallu cael eu cefnogi'n 
llawn, a bod mynediad cyfartal i ddatblygiad ar draws y timau. 

Yn 2024/2025, mae'r Panel wedi:   

• Adolygu'r hyfforddiant a ddarperir a nodi'r hyfforddiant sydd ei angen yn unol â 
Rhaglen Datblygu Gweithlu Gofal Cymdeithasol Cymru. 

• Gosod blaenoriaethau ar gyfer 2025/26, gan gynnwys hyfforddiant cymhwysedd ar 
gyfer Gofal Cymdeithasol i Oedolion, Rheolaeth drwy Orfodaeth a deall y gallu i 
newid. 

• Datblygu ffurflen fel y gall unigolion a thimau nodi hyfforddiant yr hoffent ei gwblhau. 
Mae'r ffurflen hon yn nodi pam mae'r hyfforddiant/cymhwyster yn bwysig ac yn 
amlinellu'r risgiau posib os nad ydynt yn cael eu cwblhau sy'n cefnogi'r Panel wrth 
wneud penderfyniadau. 

• Adolygu a chymeradwyo ceisiadau hyfforddi yn ogystal â'r brif raglen hyfforddi. 

Cyfarfodydd Grŵp Rheoli Gweithredol / Cyfarfodydd Uwch Dîm Rheoli 
Oedolion / Uwch Dimau Rheoli Plant / Gweithdai Ymarfer, Perfformiad 
ac Ansawdd 

Ar draws Gofal Cymdeithasol i Blant a Gofal Cymdeithasol i Oedolion, mae nifer o 
gyfarfodydd yn cael eu cynnal yn wythnosol, yn fisol ac yn chwarterol. Mae'r 
cyfarfodydd hyn yn gyrru'r weledigaeth a'r blaenoriaethau ar draws y timau rheoli ar 
lefel weithredol ac uwch reolwyr.  

Gweithio gyda'r trydydd sector   

Rydym yn mwynhau perthynas waith agos gyda'n Cyngor Gwirfoddol Sirol, Cymdeithas 
Mudiadau Gwirfoddol Wrecsam (AVOW). 

Mae Hwb Cymunedol Gwersyllt yn ased cymunedol a ddarperir gan AVOW mewn 
partneriaeth â CBSW wrth gynnig lle bywiog, diogel i ddinasyddion Wrecsam 
gymdeithasu, cysylltu ag eraill a chymryd rhan mewn llawer o weithgareddau a grwpiau 
i gefnogi pobl i gyflawni eu nodau hunanofal ac iechyd a lles eu hunain. Trwy wrando ar 
anghenion y gymuned, mae canolfan aml-genhedlaeth wedi'i chreu trwy gydlynu a 
chydgynhyrchu gwasanaethau sylfaenol, statudol a thrydydd sector, gan gynnig ystod 
eang o weithgareddau a grwpiau i bob oedran. Mae'r gweithgareddau wedi cynnwys 
cynhwysiant digidol, sesiynau coginio, ioga cadair i‘r rheini dros 75 oed, Ta’i Chi, 
sesiynau cyn-ysgol ac ar ôl ysgol i deuluoedd, gyda'r Swyddog Hwb yn mynd ati i 
ymgysylltu â sefydliadau newydd i ddarparu gweithgareddau mwy amrywiol fel 
presgripsiynu cymdeithasol gwyrdd.

Presgripsiynu cymdeithasol gwyrdd yw'r arfer o gefnogi pobl i gymryd rhan mewn 
ymyriadau a gweithgareddau sy'n seiliedig ar natur i wella eu hiechyd corfforol a 
meddyliol. Mae gweithwyr cyswllt presgripsiynu cymdeithasol (a gweithwyr proffesiynol 
dibynadwy eraill mewn rolau cysylltiedig) yn cysylltu pobl â grwpiau ac asiantaethau 
cymunedol am gymorth ymarferol ac emosiynol, yn seiliedig ar sgwrs 'beth sy'n bwysig i 
chi'. Mae'r Hwb wedi'i gryfhau gan recriwtio gwirfoddolwyr, yr oedd llawer ohonynt yn 
cymryd rhan yng ngweithgareddau'r Hwb, ac maent yn dal i wneud hynny. Mae hyn 
wedi gweld y gwirfoddolwyr yn ffynnu mewn hyder, sgiliau cyfathrebu a hunanbarch.

Rydym hefyd wedi comisiynu nifer o ddarparwyr trydydd sector drwy ein cyllid grant 
Teuluoedd yn Gyntaf fel rhan o'n cynnig atal ar gyfer plant a theuluoedd.   

Cyngor Gofal Pobl Ifanc Wrecsam  

Mae'r Cyngor Gofal Pobl Ifanc yn cynnwys grŵp o bobl ifanc 11-20 oed o wahanol 
gefndiroedd yn y system ofal.   

Mae'r Cyngor Gofal Pobl Ifanc yn casglu barn yr holl blant sy'n derbyn gofal ac sy'n 
gadael gofal yn Wrecsam, ac yn sicrhau bod y safbwyntiau hyn yn cael eu clywed ac y 
gweithredir arnynt drwy weithio gyda staff yr Adran Gofal Cymdeithasol i gefnogi'r 

gwelliannau mewn bywydau plant sy'n derbyn gofal ac sy'n gadael gofal. Mae'r Cyngor 
Gofal Pobl Ifanc hefyd yn aelodau o Banel Rhianta Corfforaethol y Cyngor ac yn 
darparu adborth ar gynnydd y ffrydiau gwaith. Yn ogystal, gwahoddir aelodau o'r 
Cyngor Gofal Pobl Ifanc i gymryd rhan mewn cyfweliadau ar gyfer recriwtio staff, yn 
enwedig Uwch Reolwyr a staff gofal preswyl.      

Ers pandemig COVID-19 mae wedi bod yn her i ailsefydlu'r Cyngor Gofal Pobl Ifanc.  
Fodd bynnag, yn 2024/25 mae hyn bellach wedi'i gyflawni ac mae gennym bellach grŵp 
cydlynol o bobl ifanc rheolaidd.  

Mae'r grŵp, gyda'i gilydd, wedi bod yn cael eu traed danynt, ac mae llawer o sesiynau 
wedi bod yn ymwneud â datblygu perthnasoedd a hunaniaeth fel grŵp a fydd, heb os, 
yn cynyddu allbwn o ansawdd pan ofynnir iddynt ymgynghori.  

Yn ddiweddar, mae'r grŵp wedi datblygu Padlet gyda Phlant yng Nghymru, y disgwylir 
iddo fynd yn fyw yn fuan. Nod y Padlet yw darparu gwybodaeth hygyrch 24/7 i'n pobl 
ifanc sy'n nesáu at fyw'n annibynnol, neu'n byw'n annibynnol, gan ymdrin ag ystod o 
bynciau a gwybodaeth am ble i gael cymorth. Mae'r wybodaeth yn benodol i Wrecsam 
ac mae'r bobl ifanc wedi bod yn ymwneud yn llawn wrth gyfarfod â Phlant yng Nghymru 
ac yn gwneud awgrymiadau ynghylch yr hyn y dylid ei gynnwys.   

Eiriolaeth dros blant a phobl ifanc:  

Nod eiriolaeth yw grymuso plant a phobl ifanc trwy roi llais iddynt rannu eu meddyliau 
a'u teimladau, gan sicrhau eu bod yn cael eu clywed. Trwy roi gwybod iddynt am eu 
hawliau a darparu ffordd o gyfathrebu, mae'n rhoi mwy o lais iddynt mewn 
penderfyniadau a all effeithio ar eu bywydau.  

Yng Ngofal Cymdeithasol i Blant, rydym wedi comisiynu TGP Cymru i gynnig cymorth 
eiriolaeth dros y grwpiau canlynol o blant:  

• Plant sy'n derbyn gofal
• Plant sydd angen gofal a chymorth o dan Ddeddf Gwasanaethau Cymdeithasol 

Llesiant (Cymru) 2014
• Plant a phobl ifanc sy'n gadael gofal, hyd at 21 oed (25 oed os ydynt mewn addysg 

bellach) 

Yn ogystal, fel rhan o'n cynnig atal drwy ein Grant Teuluoedd yn Gyntaf, rydym hefyd yn 
comisiynu Ail Lais, sy'n cynnig cymorth eiriolaeth dros blant a phobl ifanc rhwng 11 a 25 
oed sy'n byw neu'n cael eu haddysgu yn Wrecsam. Eu rôl yw cefnogi pobl ifanc i gael 
eu lleisiau wedi’u clywed trwy fynegi dymuniadau a theimladau pobl ifanc mewn 
sefyllfaoedd a phenderfyniadau sy'n ymwneud â nhw, os ydynt yn teimlo nad ydynt yn 
gallu gwneud hynny eu hunain.  

Grŵp Safonau Gwasanaethau Wrecsam a Chynllunio sy'n 
Canolbwyntio ar yr Unigolyn 
 
Mae Safonau Gwasanaethau Wrecsam (SGW) yn grŵp amrywiol o oedolion sy'n 
arbenigwyr gan eu bod yn defnyddio, neu wedi defnyddio, gwasanaethau Gofal 
Cymdeithasol. Mae SGW yn gweithio ochr yn ochr â Chydlynwyr CCU (Cynllunio sy'n 
Canolbwyntio ar yr Unigolyn) i'n helpu i ddatblygu a gwella'r gefnogaeth a gynigir gan 
CBSW i bobl ag anableddau.

Ar hyn o bryd rydym yn gweithio ar safonau REACH gyda'r Swyddog Sicrwydd 
Ansawdd sydd newydd ei benodi. Mae'r rhain yn gyfres o safonau gwirfoddol sydd 
wedi'u cynllunio i sicrhau bod pobl ag anableddau dysgu a/neu awtistiaeth yn cael eu 
cefnogi i fyw'r bywyd maen nhw'n ei ddewis, gyda'r un hawliau a dewisiadau â 
dinasyddion eraill. Mae'r safonau hyn yn canolbwyntio ar egwyddorion fel cael bywyd 
pob dydd da ac ystyrlon, cael dewis a rheolaeth dros gymorth rhywun, a chael dewis 
ynglŷn â ble a gyda phwy mae rhywun yn byw. Mae gan y Swyddog Sicrwydd Ansawdd 
brofiad byw o fod ag anabledd dysgu, a bydd yn siarad â phobl sy'n byw mewn byw â 
chymorth ac yn cael eu hadborth yn erbyn y safonau. Mae SGW wedi cefnogi’r gwaith o 
ddatblygu'r systemau y tu ôl i'r rôl fel bod yr offer ar gael i'r Swyddog Sicrwydd 
Ansawdd gyflawni ei rôl. 

Mae Fy Staff Fy Llais yn rhan o'r grŵp SGW. Mae Fy Staff Fy Llais yn rhoi cyfle i bobl 
sy'n derbyn cymorth gyfweld â'r bobl hynny a fydd yn eu helpu. Mae hyn yn sicrhau 
cydnawsedd rhwng y person a'i weithiwr cymorth. Maent wedi cynorthwyo yn y gwaith o 
recriwtio gweithwyr cymorth a rheolwyr yn ein gwasanaethau mewnol a'n cynllun 
'meithrin cronfa o dalent ein hunain' diweddar ar gyfer swyddi gweithwyr cymdeithasol 
sy'n gweithio ochr yn ochr â'n timau recriwtio. 

Mae Mannau Diogel bellach yn cael ei redeg gan aelodau SGW gydag ychydig iawn o 
gymorth, neu ddim cymorth o gwbl, gan CCU. Mae'r trawsnewidiad hwn o brosiect â 
chymorth i gynllun hunangynhaliol, sy'n cael ei redeg a'i hwyluso gan y bobl rydyn ni'n 
eu cefnogi, wedi bod yn broses alluogi a naturiol. Mae SGW yn helpu i gynllunio a 
threfnu diwrnod Hwyl i'r Teulu ym mis Awst bob blwyddyn i godi arian ar gyfer y cynllun 
Mannau Diogel gyda chymorth gan CCU. 

Mae SGW hefyd yn helpu i drefnu'r Tân Gwyllt sŵn isel sy'n ddigwyddiad cynhwysol; 
byddant yn cynllunio'r pedwerydd un eleni.

Mae SGW yn hwyluso'r Hwb Cyfeillgarwch gyda chefnogaeth gan CCU. Mae'r Hwb 
Cyfeillgarwch yn cyfarfod yn wythnosol yn yr Hwb Lles lle maent yn cynllunio 
gweithgareddau ac yn mynd allan am ginio. Mae'r Hwb Cyfeillgarwch yn rhedeg ar fodel 
galluogi, gan annog pobl i fod mor annibynnol â phosib, a thrwy hynny ddatblygu 
cyfeillgarwch a bywyd cymdeithasol gweithredol sy'n addas i bob person. Gwnaethon 
nhw nodi eu bod eisiau dysgu sgiliau newydd a gallu coginio drostynt eu hunain; 
sefydlodd CCU grŵp coginio wythnosol, a thalodd pob un swm penodol i brynu'r 
cynhwysion ffres ar ei gyfer, ac yna ei goginio. Mae CCU yn defnyddio'r gegin yn yr 

Hwb Lles i baratoi a choginio’r bwyd; gwnaethant hefyd gwblhau hyfforddiant hylendid 
bwyd i sicrhau eu bod yn deall pwysigrwydd diogelwch bwyd.

Mae SGW wedi cefnogi’r gwaith o sefydlu grŵp hapchwarae y mae llawer wedi cymryd 
rhan ynddo yn yr Hwb Lles, ynghyd â'r sesiynau galw heibio technoleg a sesiynau celf a 
chrefft. Mae'r rhain i gyd yn cael eu hwyluso gan aelodau SGW i helpu pobl ag 
anghenion cymorth i gwrdd, datblygu cyfeillgarwch a dysgu sgiliau newydd.  

Yn CCU, rydym bellach yn darparu hyfforddiant pwrpasol ynghylch galluogi cymorth, a 
sut i gyflwyno cynllun cymorth sy'n canolbwyntio ar yr unigolyn i unigolyn. Mae'r 
hyfforddiant hwn wedi'i ddatblygu a'i gynnal gan CCU a'r tîm Dilyniant, mae’r ddau’n 
rhan o’r Tîm Rheoli Prosiectau. Mae'r hyfforddiant hwn yn cael ei gynnig i wasanaethau 
CBSW yn ogystal â darparwyr cymorth lleol.  

Mae CCU yn cynnal sesiynau galw heibio ar gyfer timau Gwaith Cymdeithasol. Mae 
hyn wedi bod yn llwyddiannus wrth gefnogi cydweithwyr i ddatblygu cynlluniau cymorth 
sy'n canolbwyntio ar unigolyn sy'n defnyddio ein gwybodaeth CCU a Dilyniant am 
gynllunio cymorth, offer cyfathrebu a thechnoleg sy'n cefnogi cyfathrebu, beth sydd ar 
gael yn lleol a pha hyfforddiant a grwpiau rydyn ni yn CCU yn eu darparu.  

Mae CCU hefyd yn darparu sesiynau galw heibio Awtistiaeth wythnosol gan ddarparu 
cyngor/gwybodaeth ac yn cyfeirio at wahanol sefydliadau. Rydym yn gweithio gyda 
dinasyddion i ddatblygu cymorth sy'n canolbwyntio ar yr unigolyn a darparu gwybodaeth 
i dimau, gofalwyr a theuluoedd. Rydym yn darparu hyfforddiant ymwybyddiaeth i helpu i 
ddeall awtistiaeth yn well, a sut mae'n effeithio ar fywydau pobl, ac wedi hyfforddi timau 
/ sefydliadau amrywiol e.e. Coleg Cambria.  

Bydd CCU yn cyflwyno Sesiynau Cyfathrebu y disgwylir iddynt ddechrau yn haf 2025; 
cynhelir y rhain bob dydd Mercher yn yr Hwb Lles. Byddant yn sesiynau rhyngweithiol 
sy'n cynnig cymorth a chyngor i ddinasyddion a staff cymorth, gan greu a datblygu offer 
cyfathrebu fel amserlenni gweledol, defnyddio nawr a nesaf, byrddau dewis, deunydd 
gweledol amdanaf i, i sicrhau bod ganddynt yr offer cywir i wella darpariaeth 
gwasanaeth.  

Mae CCU wedi datblygu perthnasoedd cefnogol gyda thimau CCU yn rhanbarthol. Mae 
pob sir sydd â swyddog CCU bellach wedi'i chysylltu â ni trwy dîm rhanbarthol Gogledd 
Cymru Gyda'n Gilydd. Rydym wedi bod yn gweithredu ers peth amser felly rydym wedi 
bod yn cefnogi ac yn cydweithio yn rhanbarthol, gan roi cyngor a gwybodaeth ar sut 
mae ein CCU yn gweithio. Daethon ni ynghyd fel rhanbarth ar yr ymgyrch "Ydych Chi’n 
Fy Ngweld i?" drwy gwblhau’r her Heicio a Beicio. Gwnaethom gyfrif ein camau drwy'r 
wythnos ac ymgymryd â theithiau cerdded neu feicio yn ystod yr Wythnos Anabledd 
Dysgu. Ymunodd timau amrywiol â ni o bob rhan o'r rhanbarth. Gwnaethom gyfarfod yn 
yr Hwb Lles yn Wrecsam am daith gerdded gyda thros 40 o fynychwyr o bob cwr o'r 
rhanbarth. 



 Tudalen 18       
 

Eiriolaeth dros Oedolion 

Yng Ngofal Cymdeithasol i Oedolion rydym wedi comisiynu Gwasanaethau Eiriolaeth 
Gogledd Ddwyrain Cymru (ASNEW) sy'n cynnig cefnogaeth Eiriolaeth Broffesiynol 
Annibynnol ac Eiriolaeth Gymunedol. 

Mae'r gwasanaeth EBA yn chwarae rhan hanfodol wrth gefnogi dinasyddion a allai gael 
anhawster wrth gynrychioli eu buddiannau eu hunain. Mae'r eiriolwyr hyn yn cael y dasg 
o sicrhau bod lleisiau dinasyddion yn cael eu clywed, eu hawliau'n cael eu diogelu, a 
bod eu dewisiadau yn cael eu hystyried mewn prosesau gwneud penderfyniadau 
ynghylch eu gofal a'u lles. 

Mae'r cymorth Eiriolaeth Cymunedol yn darparu cefnogaeth a chymorth i ddinasyddion, 
yn enwedig y rheini sy'n agored i niwed, gan eu helpu i gael eu lleisiau wedi’u clywed 
mewn materion sy'n effeithio ar eu bywydau. Eu prif nod yw sicrhau bod y dinasyddion y 
maent yn eu cefnogi yn cael dweud eu dweud mewn penderfyniadau sy'n effeithio ar eu 
bywydau, a bod eu hawliau a'u buddiannau yn cael eu diogelu. 

Yn ogystal, rydym wedi comisiynu Advanced Brighter Futures sy'n cynnig cymorth 
Hunaneiriolaeth, sy'n brosiect i unrhyw un 18 oed ac yn hŷn sydd eisiau magu hyder 
wrth siarad ac eirioli drostynt eu hunain.

Cynigir eiriolaeth rhieni hefyd dros oedolion sydd â phlant sy'n ymwneud â Gofal 
Cymdeithasol i Blant. Mae'r gefnogaeth eiriolaeth hon yn chwarae rhan hanfodol wrth 
gefnogi ac arwain rhieni sy'n llywio'r system lles plant. 

Sut ydyn ni'n gwybod? e.e. pa dystiolaeth o ymchwil, ymgysylltu a'r 
metrigau rydyn ni'n eu defnyddio i lywio'r asesiad hwn?  

Mae gennym nifer o fetrigau rydyn ni'n eu defnyddio i ddeall a ydym yn bodloni'r 
safonau rydyn ni'n mesur ein hunain yn eu herbyn, maent wedi'u nodi isod:  

Metrig perfformiad Data 2024-25 Sylwadau
Cyfanswm nifer y 'Cynigion 
Rhagweithiol' o eiriolaeth dros blant 
yn ystod y flwyddyn. 

176 Rydym wedi gweld cynnydd 
yn nifer y cynigion 
gweithredol o'i gymharu â'r 
llynedd (118) 

Cyfanswm nifer "Cynigion 
Rhagweithiol" eiriolaeth dros blant yn 
ystod y flwyddyn lle darparwyd 
Eiriolwr Proffesiynol Annibynnol.

44 Rydym wedi gweld cynnydd 
yn nifer y cynigion 
gweithredol sydd wedi 
arwain at ddarparu EBA o'i 
gymharu â'r llynedd (30) 

Cyfanswm yr oedolion â chynllun 
gofal a chymorth lle mae anghenion 
yn cael eu diwallu drwy Daliad 
Uniongyrchol ar 31 Mawrth. 

196 Rydym wedi gweld 
gostyngiad yn nifer yr 
oedolion sy'n derbyn Taliad 
Uniongyrchol o'i gymharu â'r 
llynedd (275) 

Cyfanswm nifer yr oedolion yn ystod 
y flwyddyn lle nodwyd yr angen am 
Eiriolwr Proffesiynol Annibynnol.  

109 Mae hyn wedi aros yn 
weddol gyson o'i gymharu 
â'r llynedd (110) 

Metrig perfformiad Data 2024-25 Sylwadau
Cyfanswm nifer yr oedolion yn ystod 
y flwyddyn lle nodwyd yr angen am 
Eiriolwr Proffesiynol Annibynnol a 
darparwyd Eiriolwr Proffesiynol 
Annibynnol.  

109 Rydym wedi gweld cynnydd 
yn y defnydd o EBA o'i 
gymharu â'r llynedd (94), 
gyda 100% yn manteisio ar 
y cynnig eleni.

Pa gynnydd a wnaethom ar y meysydd i'w gwella a nodwyd yn 
adroddiad y llynedd? Pa wahaniaeth wnaethon ni? 

Gofal Cymdeithasol i Blant 

Dyma beth ddywedodd Gofal Cymdeithasol i Blant y byddwn ni'n ei wneud:  

• Gweithredu dull sy'n canolbwyntio ar blant ar draws Gofal Cymdeithasol i Blant
• Gweithredu arfer da ar gyfer gweithio gyda thadau
• Datblygu a gwella llwybrau ymhellach ar gyfer plant digwmni sy'n ceisio lloches

Dyma beth wnaeth Gofal Cymdeithasol i Blant: 

Gweithredu dull sy'n canolbwyntio ar blant ar draws Gofal Cymdeithasol i Blant

Yn 2024/25, gwnaethom ail-lansio ein Ap Mind of My Own ar draws yr adran. Mae hyn 
wedi'i fonitro'n agos yng nghyfarfodydd y grwpiau Gorchwyl a Gorffen, sy'n cael ei 
oruchwylio gan Bennaeth Gwasanaeth Rhianta Corfforaethol a’r Swyddog Adolygu 
Diogelu Annibynnol. Mae hyfforddiant wedi'i ddarparu i bob tîm, gofalwyr maeth ac i 
weithwyr mewn ysgolion i geisio hyrwyddo'r defnydd o'r Ap i'n plant a'n pobl ifanc.  

Mae'r contract ar gyfer Mind of My Own yn para hyd at fis Gorffennaf 2026. Cyn hyn, 
bydd cwmpasu pellach yn cael ei gwblhau er mwyn deall opsiynau yn y dyfodol ar gyfer 
ymgysylltu a chyfathrebu â phlant a phobl ifanc.   

Mae'r adran hefyd wedi bod yn cyflwyno arfer ar gyfer ysgrifennu cofnodion ar gofnod y 
plentyn ar gyfer y plentyn. Mae hyn yn cael ei gyflwyno'n llwyddiannus ar hyn o bryd yn 
ein Tîm Asesu ac Ymyrraeth, Tîm Plant sy'n Derbyn Gofal a'n Tîm Gadael Gofal, gyda’r 
bwriad o’i gyflwyno ar draws pob tîm yn 25/26. 

Gweithredu arfer da ar gyfer gweithio gyda thadau 

Yn 2024/25, gwnaethom gyflwyno cwrs i'r gweithlu cyfan o'r enw 'Ymgysylltu â Thadau'. 
Nod y cwrs hwn yw datblygu sgiliau a hyder wrth nodi a gweithio gyda thadau / ffigyrau 
tadol a all ddarparu gofal diogel i blant a phobl ifanc.  

Mewn perthynas â ffactorau risg ar gyfer cam-drin domestig, rydym hefyd wedi gwneud 
cynnydd o ran sut rydym yn ymgysylltu â dynion ac yn mynd i'r afael â'u hymddygiadau 
sy'n peri pryder. 

Roeddem hefyd wedi bwriadu datblygu canllaw arfer da ar gyfer gweithio gyda thadau, 
ond nid ydym wedi gallu dechrau hyn eto oherwydd problemau adnoddau a gwaith arall 
sy'n cael blaenoriaeth.  

Datblygu a gwella llwybrau ymhellach ar gyfer plant di-gwmni sy'n ceisio lloches

Mae'r gwaith hwn wedi’i ohirio ond bydd yn cael ei adolygu o fewn cynllun gwasanaeth 
Gofal Cymdeithasol i Blant 25/26. 

Gofal Cymdeithasol i Oedolion 

Dyma beth ddywedodd Gofal Cymdeithasol i Oedolion y byddwn ni'n ei wneud: 

• Ailstrwythuro gwasanaethau darparwyr – Cymeradwywyd y strwythur diwygiedig ym
mis Ionawr 2024. Ar ôl ei gweithredu, bydd yn darparu arweinyddiaeth a rheolaeth
fwy cadarn, gan wella effeithlonrwydd, ansawdd gofal a diwylliant y gweithlu.

Dyma beth wnaeth Gofal Cymdeithasol i Oedolion: 

Ailstrwythuro gwasanaethau darparwyr  

Gwnaethom roi’r strwythur arweinyddiaeth newydd ar waith ar 1 Medi 2024. Trwy 
ailgynllunio'r gwasanaethau mewn Gofal Cartref, rydym wedi ehangu nifer y Rheolwyr 
Cofrestredig ac wedi cyflwyno'r rôl Arweinydd Tîm. 

Rydym wedi ymrwymo i adolygu'r cam hwn (cam 1) o'r ailstrwythuro, i gefnogi'r newid i'r 
adolygiad strwythur gweithlu ehangach (cam 2) yn 2025/26. 

Beth ydyn ni'n ei wneud yn dda a sut gallwn ni wneud yn well? Beth 
yw ein blaenoriaethau ar gyfer gwella, yn enwedig dros y flwyddyn i 
ddod? 

Mae gwrando ar y bobl rydyn ni'n eu cefnogi yn hanfodol. Dyma sut rydyn ni'n gwneud 
yn siŵr ein bod ni'n darparu gwasanaethau sy'n eu helpu i gyflawni'r hyn sy'n bwysig 
iddyn nhw. Rydym yn datblygu ein dull o 'gydgynhyrchu' - lle mae pobl a sefydliadau yn 
gweithio gyda'i gilydd i ddod o hyd i ffyrdd o lunio ein gwasanaethau ar bob cam.   

Gofal Cymdeithasol i Blant 

Dyma beth mae Gofal Cymdeithasol i Blant am ei wneud yn 2025-26

• Datblygu proses ymgysylltu ar gyfer plant a phobl ifanc.
• Dod yn wasanaeth 'gofal cymdeithasol i blant sy'n seiliedig ar drawma', gan sicrhau

ein bod yn ystyriol o drawma.
• Gweithredu rhaglenni hyfforddi a datblygu cadarn (sy'n canolbwyntio ar feysydd

datblygu a nodwyd trwy brosesau archwilio, gan sicrhau dyletswydd gofal gadarn).

• Adolygu’r cynllun gweithredu recriwtio a chadw yn rheolaidd (i ddenu, recriwtio a
chadw ymgeiswyr cymwys iawn ar gyfer rolau sy’n anodd eu llenwi a lleihau effaith
asiantaethau ar y Gyllideb Gofal Cymdeithasol).

• Datblygu arddull dosturiol a hyfforddi i arweinyddiaeth ar draws pob lefel o reolwyr.

Gofal Cymdeithasol i Oedolion 

Dyma beth mae Gofal Cymdeithasol i Oedolion am ei wneud yn 2025-26

• Gweithredu rhaglenni hyfforddi a datblygu cadarn, sy'n canolbwyntio ar feysydd
datblygu a nodwyd trwy brosesau archwilio, gan sicrhau dyletswydd gofal gadarn.

• Adolygu’r cynllun gweithredu recriwtio a chadw yn rheolaidd (i ddenu, recriwtio a
chadw ymgeiswyr cymwys iawn ar gyfer rolau sy’n anodd eu llenwi a lleihau effaith
asiantaethau ar y Gyllideb Gofal Cymdeithasol).

• Meithrin arddull dosturiol a hyfforddi i arweinyddiaeth ar draws pob lefel o reolwyr i
wella ansawdd gwasanaeth cyffredinol a lles y gweithlu.

• Sefydlu strategaeth gomisiynu gynhwysfawr sy'n cyd-fynd ag anghenion presennol
ac anghenion y dyfodol sy'n cysylltu â Strategaeth Gyfranogiad CBSW.

Darparu Gofal Cymdeithasol mewn Cymru Wrth-hiliol – diweddariad 
ar y cynnydd yn erbyn camau gweithredu 

Gofynnodd Llywodraeth Cymru i Gymdeithas Cyfarwyddwyr Gwasanaethau 
Cymdeithasol Cymru arwain rhaglen waith sy'n cyfrannu at weithredu Cynllun 
Gweithredu Cymru Wrth-hiliol. Lluniwyd adroddiad gan CCGC yn 2023 a amlinellodd 
nifer o argymhellion ar gyfer Awdurdodau Lleol. Nod yr argymhellion hyn oedd sicrhau 
bod hawliau pobl yn cael eu cynnal, ac i atal iaith rhag bod yn rhwystr i bobl o 
gefndiroedd ethnig lleiafrifol fanteisio ar ofal a chymorth cymdeithasol.  

Mae ein Tîm Gwella Perfformiad a Phartneriaethau (PIPS) wedi datblygu Cynllun 
Gweithredu Cymru Wrth-hiliol ac yn darparu diweddariad blynyddol o sicrwydd i 
Lywodraeth Cymru.   

Maes datblygu allweddol ar gyfer Gofal Cymdeithasol eleni yw gweithio ar y cyd â 
Sefydliad Bevan i ddrafftio polisi i gefnogi pobl sydd heb hawl i gyllid cyhoeddus.  

Atal 

“Mae’r angen am ofal a chymorth yn cael ei leihau ac mae'n atal cynnydd yn yr angen 
wrth sicrhau’r canlyniadau gorau i bobl.”

"Mae gwydnwch o fewn cymunedau yn cael ei hyrwyddo ac mae pobl yn cael eu 
cefnogi i gyflawni eu potensial trwy gefnogi pobl sydd angen gofal a/neu gymorth, 
gan gynnwys gofalwyr, i ddysgu, datblygu a chymryd rhan yn y gymdeithas.”

Beth Rydyn Ni'n Ei Wybod am Ansawdd ac Effaith yr Hyn Rydyn Ni'n 
Ei Wneud? Beth rydym yn ei wneud yn dda?

Yng Ngofal Cymdeithasol, mae nifer o’n prosiectau a’n gwasanaethau wedi gweithredu 
ar lefel ataliol: 

Cyflawni Newid Gyda’n Gilydd (CNGG)

Mae ein Tîm Cyflawni Newid Gyda’n Gilydd (CNGG) yn nodi ac yn cydlynu 
gwasanaethau atal ac ymyrryd yn gynnar a chymorth i blant a phobl ifanc rhwng 0 a 25 
oed a'u teuluoedd. 

Yn 2024/2025, mae CNGG wedi cefnogi 232 o deuluoedd ar gyfartaledd ar unrhyw 
adeg yn ystod y flwyddyn yn erbyn targed o 100 ar unrhyw un adeg.  

Mae CNGG wedi cefnogi teuluoedd i wella presenoldeb mewn ysgolion cynradd ac 
uwchradd. Trwy gyllid Rhaglen Gwella Niwrowahaniaeth, mae CNGG hefyd wedi gallu 
cynnig cymorth a chyngor i deuluoedd, pobl ifanc a phlant ag anghenion niwroamrywiol.  

Yn 2024/25, gwnaeth Gweithiwr Cymorth i Deuluoedd CNGG ddatblygu adnoddau a 
chyfeirlyfr gwybodaeth y gellir eu rhannu ag unigolion a theuluoedd sy'n aros am 
ddyraniad i gefnogi anghenion iechyd meddwl.

Gwnaeth CNGG gau 102 o achosion yn llwyddiannus yn 2023/2024, ac o'r rheini ar 
ddiwedd 2024/2025, nid oedd angen cymorth gan y Gwasanaethau Plant ar 89 o 
deuluoedd.    

Y Gwasanaeth Atal a Chymorth

Mae Gwasanaethau Atal a Chymorth yn gweithio ochr yn ochr â thimau Gofal 
Cymdeithasol i Blant Wrecsam. Nod y cymorth hwn yw helpu i leihau'r angen i blant 
gael eu rhoi ar y Gofrestr Amddiffyn Plant a'r angen i blant a phobl ifanc ddod i ofal.  
Mae'r tîm hefyd yn helpu i wella sefydlogrwydd lleoliadau i blant a phobl ifanc o fewn y 
system ofal. Mae prosiectau o fewn y tîm Gwasanaethau Atal a Chymorth yn cynnwys 
Oriau Effro, Cyfarfodydd Grŵp Teuluol a Mynd ar Goll o’r Cartref. 

Tîm Atal a Datblygu Gwasanaethau 

Mae'r Tîm Atal ac Ymyrryd yn Gynnar yn goruchwylio 26 o ddarparwyr Teuluoedd yn 
Gyntaf mewnol a 26 o rai allanol sy'n cynnig cymorth wedi'i deilwra ar lefel atal ac 
ymyrryd yn gynnar a all gynnwys asesiadau o anghenion teuluoedd, cydlynu 
gwasanaethau, a chymorth gyda materion fel rhianta, anabledd, lles a heriau sy'n 
wynebu pobl ifanc.

Canolfannau Teulu

Mae'r Canolfannau Teulu yn cynnig gwaith un i un yn ogystal â gweithdai i gefnogi 
rhieni gyda gwaith rhianta mewn perthynas â chamddefnyddio sylweddau a cham-drin 
domestig. Rydym hefyd yn cynnig gwaith un i un o ran materion tai trwy'r Tîm Cymorth i 

Deuluoedd. Rydym yn gweithio gyda rhieni lle bu cosb gorfforol trwy ein Hymarferydd 
Teulu Y Tu Allan i'r Llys, lle mae atgyfeiriadau'r heddlu yn cael eu blaenoriaethu. O ran 
Asesiadau Rhianta ar gyfer rhieni lle mae angen dysgu, mae gennym y Tîm Asesu 
Rhieni. Mae ein darpariaeth Dechrau'n Deg yn Ganolfan Asesu sy'n darparu sesiynau 2 
½ awr, bum diwrnod yr wythnos, i blant 2-3 oed i asesu pob plentyn yn unigol. Rydym 
yn darparu'r hyn rydyn ni'n ei alw'n grŵp cymorth 'Law yn Llaw' i rieni y mae gan eu 
plant/pobl ifanc ddiagnosis o niwrowahaniaeth, neu a allai fod â diagnosis o 
niwrowahaniaeth, mae hwn wedi'i leoli yn y gymuned.

Hwb Lles

Agorodd yr Hwb Lles i'r cyhoedd ym mis Hydref 2022 ac mae'n darparu 
gweithgareddau cymunedol, iechyd, gofal cymdeithasol a'r trydydd sector integredig 
mewn amgylchedd diogel: gan wella mynediad at wybodaeth, cyngor a chymorth, 
darparu atebion ataliol ac amgen i ofal a chymorth; yn cynnwys iechyd corfforol, iechyd 
meddwl a lles.   

Yn ystod 24/25, mae'r Hwb Lles wedi profi cynnydd sylweddol mewn ymwelwyr, a 
disgwylir y bydd y peiriant cyfrif ymwelwyr yn nodi y bydd 33,000 o bobl yn mynd trwy'r 
drws ffrynt.  

Mae'r ystafelloedd yn cael eu defnyddio gan amrywiaeth o sefydliadau sy'n darparu 
gweithgareddau atal cynnar a lles. Mae'n ofod sy'n darparu cyfle cyson i ddatblygu 
ymateb integredig i hyrwyddo arloesedd lleol ar lefel gymunedol. Mae'r Hwb Lles yn 
hwyluso gweithgareddau sy'n canolbwyntio ar yr unigolyn, ac yn seiliedig ar gryfderau, i 
ddarparu gwasanaethau sy'n bwysig i ddinasyddion. Mae dinasyddion yn gallu dewis o 
weithgareddau anffurfiol (boreau coffi, grwpiau cymorth cymheiriaid, ymarfer corff 
ysgafn) a ffurfiol (sesiynau wedi'u cynllunio) neu gyfuniad o'r ddau i gefnogi eu hiechyd 
meddwl a'u lles. Mae enghreifftiau o'r gweithgareddau hyn yn cynnwys y rheini a 
ddarperir gan Dîm Gwella Iechyd BIPBC fel Poeni Llai, Byw Bywyd yn Llawn, 
Gwydnwch Oedolion a Ta’i Chi a Ioga. Yn ogystal â'r gweithgareddau hyn, mae 
Sefydliadau'r Trydydd Sector fel KIM Inspire, Advanced Brighter Futures ac Adferiad yn 
cynnal sesiynau rheolaidd yn yr Hwb Lles i wella mynediad cynnar at wasanaethau atal 
a lles.   

Sut ydyn ni'n gwybod? e.e. pa dystiolaeth o ymchwil, ymgysylltu a'r 
metrigau rydyn ni'n eu defnyddio i lywio'r asesiad hwn?  

Mae CNGG yn defnyddio 'Offeryn Pellter a Deithiwyd' a gwerthusiadau rhieni a 
phroffesiynol i fesur effaith. O'r rhieni a ofynnwyd iddynt am y cymorth a gawsant yn 
2024/25, dywedodd 97% ohonynt bod y gwasanaethau wedi gwneud gwahaniaeth 
cadarnhaol i'w bywydau.    

Ar gyfer y gwasanaeth Atal a Chymorth, mae dangosyddion canlyniadau yn cael eu 
mesur trwy leihau achosion, ailatgyfeiriadau, atal cynnydd mewn achosion o Blant 
mewn Angen sydd wedi mynd i leoliad rhag methu. Hefyd mae teuluoedd sy'n camu i 
lawr i wasanaethau cyffredinol hefyd yn cael eu mesur. Ar ddiwedd y cyfranogiad, 

rhoddir llais i blant a theuluoedd ar ansawdd yr ymyrraeth a brofwyd ganddynt, a sut 
beth yw 'da' neu 'lwyddiant' iddynt, gan ddefnyddio offer mesuradwy sy'n canolbwyntio 
ar ganlyniadau.   

Gyda'r defnydd o ganlyniadau mesuradwy, mae data gan y Tîm Gwasanaethau Atal a 
Chymorth yn dweud wrthym fod ymgysylltiad plant a theuluoedd yn uchel. Mae plant a 
theuluoedd hefyd wedi datgan bod eu lles emosiynol wedi gwella o ganlyniad i'r 
gefnogaeth maen nhw wedi'i derbyn. 

Mae'r Tîm Atal a Datblygu Gwasanaethau yn casglu monitro chwarterol, astudiaethau 
achos, data canlyniadau ac adborth o'r holl wasanaethau sy'n asesu ansawdd ac effaith 
yr ymyriadau a ddarperir. Mae'r rhain yn cael eu graddio, (targedau sy’n rhagori, sydd 
ar y trywydd iawn, sydd ychydig oddi ar y trywydd iawn ac sydd oddi ar y trywydd iawn) 
yn erbyn targedau y cytunwyd arnynt, ac yn cael eu hanfon at Lywodraeth Cymru.  
Mae'r system fonitro wedi'i sefydlu'n dda ac mae gwasanaethau yn darparu data cywir, 
mae 90% o'r gwasanaethau yn perfformio yn unol â'r targedau neu y tu hwnt iddynt. 

Mae'r Canolfannau Teulu yn cwblhau ffurflenni gwerthuso gyda phob rhiant ar ddechrau 
ac yna ar ddiwedd yr ymyrraeth i ddangos ansawdd y gwaith, sut mae rhieni'n teimlo, 
fel 'a fu’r gwaith o help?' Mae rhai rhieni yn gofyn pa weithdai eraill y gallent eu gwneud, 
gan eu bod yn dysgu llawer, yn ogystal â chwrdd â rhieni eraill sy'n profi sefyllfaoedd 
tebyg. Mae'r ffurflenni gwerthuso yn dangos i'r rhieni ble roedden nhw cyn yr ymyrraeth, 
a ble maen nhw nawr yn dilyn yr ymyrraeth. Mae gennym dystiolaeth o'r ffurflenni 
gwerthuso yn ogystal ag astudiaethau achos sy'n cael eu mewnbynnu bob chwarter ar 
ein monitro ar gyfer Llywodraeth Cymru.  

Mae data yn dweud wrthym bod yn well gan bobl waith un i un, fodd bynnag, gyda 
hyfforddiant newydd rydym bellach yn diwallu anghenion rhieni presennol gyda'n 
gweithdai gan ein bod yn cynnig gwaith mewn perthynas ag ADCG, ASA, PACES. 
Mae'r rhain yn diwallu eu hanghenion oherwydd yr hinsawdd bresennol o ran yr hyn 
sydd ei angen ar rieni. Mae adborth trwy ein gwerthusiadau yn effeithio'n sylweddol ar 
berfformiad gan ei fod yn darparu mewnwelediad ar gyfer gwella ac yn helpu 
cymhelliant. Mae'n helpu i ddeall cryfderau a gwendidau ac i ddatblygu'n broffesiynol.  
Pan gaiff adborth ei rannu‘n barchus, gall adeiladu ymddiriedaeth a pherthnasoedd 
cadarnhaol da. Rydym wedi dysgu nad yw cwblhau'r gwerthusiadau terfynol yn y 
sesiwn ddiwethaf bob amser yn gweithio am wahanol resymau, fel nad ydyn nhw eisiau 
i'r ymyrraeth ddod i ben. Rydym nawr yn cwblhau gwerthusiadau cwpl o sesiynau cyn y 
diwedd, mae'r data wedi dangos bod hyn yn gweithio'n well. 

Mae data o'r Hwb Lles wedi dangos y cafwyd dros 908 o geisiadau am wybodaeth, 
cyngor a chymorth. Mae hyn yn gynnydd o 114% ers 2023/2024, sy'n cael ei briodoli i 
fwy o farchnata a gwelliant yn y ffordd y caiff gwybodaeth ei chasglu. Mae natur 
gwybodaeth, cyngor a chymorth yn cynnwys, ond heb fod yn gyfyngedig i, gymorth 
iechyd meddwl, eiriolaeth, manteisio i’r eithaf ar incwm, mynediad at fwyd, cyfleoedd i 
wirfoddoli, cyngor cyflogaeth a chyfeirio at ddarparwyr gwasanaethau iechyd lleol, 
gweithgareddau gwirfoddol a chymunedol. 

Yn ogystal, llwyddodd tîm yr Hwb Lles i ddod yn Fanc Dyfeisiau trwy The Good Things 
Foundation. Dyrannwyd 50 o ddyfeisiau ffôn clyfar i'r rheini mewn angen; mae hyn wedi 
galluogi dinasyddion i gael mynediad at adnoddau iechyd meddwl fel apiau ar gyfer 
ymwybyddiaeth ofalgar, llwyfannau therapi ar-lein a chymorth argyfwng. Dyrannwyd 
dyfeisiau drwy atgyfeiriadau sefydliadol gan gynnwys yr Uned Diogelwch Cam-drin 
Domestig, Tîm Gadael Gofal CBSW, Rainbow Foundation, Asiantau Cymunedol, 
Gwella Iechyd PBC, AGPh, Eyst a Groundwork Gogledd Cymru.   

Mae gennym hefyd nifer o fetrigau rydyn ni'n eu defnyddio i ddeall a ydym yn bodloni'r 
safonau rydyn ni'n mesur ein hunain yn eu herbyn fel rhan o'r fframwaith perfformiad a 
gwella, maent wedi'u nodi isod:  

Metrig perfformiad Data 2024-25 Sylwadau
Nifer y cysylltiadau a dderbyniwyd 
gan wasanaethau cymdeithasol 
statudol ar gyfer plant yn ystod y 
flwyddyn lle darparwyd cyngor neu 
gymorth.  

3,083 Rydym wedi gweld 
gostyngiad yn nifer y 
cysylltiadau a dderbyniwyd 
gan wasanaethau 
cymdeithasol statudol o'i 
gymharu â'r llynedd (5,207) 

Nifer yr asesiadau newydd a 
gwblhawyd ar gyfer plant yn ystod y 
flwyddyn, lle dim ond gyda chynllun 
gofal a chymorth y gellid diwallu eu 
hanghenion.

411 Rydym wedi gweld cynnydd 
yn nifer yr asesiadau sydd 
wedi arwain at gynllun gofal 
a chymorth o'i gymharu â'r 
llynedd (309)  

Nifer yr asesiadau newydd a 
gwblhawyd ar gyfer plant yn ystod y 
flwyddyn, lle'r oedd modd diwallu eu 
hanghenion trwy unrhyw ffordd arall

306 Rydym wedi gweld 
gostyngiad yn nifer yr 
asesiadau sydd wedi arwain 
at allu diwallu anghenion 
trwy ddulliau eraill o'i 
gymharu â'r llynedd (575)

Cyfanswm nifer y pecynnau 
ailalluogi a gwblhawyd yn ystod y 
flwyddyn

144 Rydym wedi gweld 
gostyngiad yn nifer y 
pecynnau ailalluogi a 
gwblhawyd o'i gymharu â 
2023/24 (226)

Cyfanswm nifer y pecynnau 
ailalluogi a gwblhawyd yn ystod y 
flwyddyn a:
Leihaodd yr angen am gymorth

26 Rydym wedi gweld cynnydd 
yn nifer y pecynnau 
ailalluogi sydd wedi lleihau'r 
angen am gymorth o'i 
gymharu â 2023/24 (4)  

Cyfanswm nifer y pecynnau 
ailalluogi a gwblhawyd yn ystod y 
flwyddyn a:
Gynhaliodd yr angen am yr un lefel 
o gymorth 

32 Rydym wedi gweld cynnydd 
yn nifer y pecynnau 
ailalluogi sydd wedi cynnal 
yr angen am gymorth o'i 
gymharu â 2023/24 (28)  

Metrig perfformiad Data 2024-25 Sylwadau
Cyfanswm nifer y pecynnau 
ailalluogi a gwblhawyd yn ystod y 
flwyddyn a:
Liniarodd yr angen am gymorth

75 Rydym wedi gweld 
gostyngiad sylweddol yn 
nifer y pecynnau ailalluogi 
sydd wedi lliniaru'r angen 
am gymorth o'i gymharu â 
2023/24 (194)

Cyfanswm nifer y pecynnau 
ailalluogi a gwblhawyd yn ystod y 
flwyddyn:
Nad ydynt wedi lleihau, cynnal na 
lliniaru'r angen am gymorth

11 Rydym wedi gweld cynnydd 
yn nifer y pecynnau 
ailalluogi nad ydynt wedi 
lleihau, cynnal na lliniaru'r 
angen am gymorth
o'i gymharu â 2023/24 (0)

Gofal Cymdeithasol i Blant 

Sut gallwn ni wneud yn well? Beth yw ein blaenoriaethau ar gyfer gwella, yn 
enwedig dros y flwyddyn i ddod?  

Ers pandemig COVID-19, mae'r galw am wasanaethau atal, gan gynnwys CNGG, wedi 
parhau i gynyddu. Arweiniodd hyn at yr angen i gynnal adolygiad o fodel cyflawni 
cyfredol CNGG. Ymgymerodd CNGG ag adolygiad o'r cynnig gwasanaeth yn 2023 ac 
yn dilyn hynny, datblygodd ddau brosiect peilot. Yn ystod 2024/2025, cyflwynodd 
CNGG ddau gynllun peilot. Nod Peilot 1 oedd darparu ymarfer sy’n seiliedig ar 
berthnasoedd. Nod Peilot 2 oedd darparu gwasanaeth atal o fewn y gymuned ar fodel 
sy’n seiliedig ar yr ardal leol. 
Yn dilyn adolygiad o ganfyddiadau a chanlyniadau'r ddau brosiect peilot, y model 
cyflawni a ffefrir ar gyfer CNGG yw cynnig model ymarfer sy’n seiliedig ar berthnasoedd 
a ddarperir ar sail ardal leol.

Mae CNGG wedi sefydlu tîm ardal leol yn ne Wrecsam gyda'r bwriad o ganiatáu i 
ardaloedd lleol eraill ymuno yn y dyfodol agos. Mae CNGG wedi sefydlu cefnogaeth 
gan nifer o ysgolion ac yn cynnal sesiynau galw heibio wythnosol yn yr ysgol i gefnogi 
staff a rhieni sy'n gofyn am gymorth.  

Fel rhan o werthusiadau gwasanaeth, mae plant a theuluoedd wedi bwydo yn ôl i'r Tîm 
Gwasanaethau Atal a Chymorth eu bod yn fodlon â'r ymyrraeth gwasanaeth wedi'i 
deilwra maen nhw wedi'i dderbyn. Fodd bynnag, maent wedi nodi bod amseroedd aros 
hir am gymorth cyffredinol fel cymorth iechyd ac addysg, sy'n eu hatal rhag gwneud 
newidiadau cadarnhaol pellach.  

Mae data ar gyfer y Tîm Gwasanaethau Atal a Chymorth hefyd yn dangos bod nifer 
uchel o blant a theuluoedd sy'n cael eu hatgyfeirio i'r gwasanaeth sydd eisoes yn 
derbyn ymyrraeth gwasanaethau cymdeithasol statudol (megis y Gofrestr Amddiffyn 
Plant neu Blant sy’n Derbyn Gofal). O ganlyniad, mae nifer cyfartalog yr achosion hyn 
yn agored i'r gwasanaeth yn hwy oherwydd angen gwasanaeth. Mae hyn yn lleihau 
nifer yr achosion y mae'r tîm yn gallu eu cefnogi ar gam ymyrraeth gynnar.   

Mae'r data canlyniadau a gasglwyd gan y Tîm Atal a Datblygu Gwasanaethau yn ein 
hysbysu bod galw a chymhlethdod angen yn uchel ar gyfer ymyrraeth gynnar a bod 
anghenion teuluoedd yn aml yn amlochrog. Mae ein tystiolaeth hefyd yn ein hysbysu 

bod angen teuluoedd, lle mae gan blentyn neu berson ifanc angen neu anabledd 
ychwanegol neu yn aros am Asesiad Niwroddatblygiadol yn gyffredin, a dylid datblygu 
ffyrdd newydd o weithio sy'n diwallu'r angen hwn. Mae rhestrau aros ar gyfer 
gwasanaethau yn amrywio a byddai'n dda archwilio’r broses o ddefnyddio'r Porth Lles i 
gynnig pecynnau cymorth dilyniannol lle y bo hynny'n briodol.   

Dyma beth mae Gofal Cymdeithasol i Blant am ei wneud yn 2025-26

• Cryfhau darpariaeth atal a chymorth cynnar mewn gofal cymdeithasol:
• Ehangu ein cynllun peilot CNGG ar draws Wrecsam
• Adolygu'r holl wasanaethau atal a’r cynnig cymorth cynnar

Gofal Cymdeithasol i Oedolion 

Dyma beth ddywedodd Gofal Cymdeithasol i Oedolion y byddwn ni'n ei wneud: 

• Rheoli'r galw trwy raglen barhaus o atal ac ymyrryd yn gynnar, ac adolygu effeithiol 
• Lansio ein Tîm Ymateb i Argyfwng (TYA) gan fabwysiadu dull sy'n seiliedig ar 

gryfderau
• Datblygu ein Gwasanaethau Atal i ddarparu model gwell i gefnogi dinasyddion cyn 

gynted â phosib yn eu taith
• Datblygu a gweithredu Porth Gwybodaeth a fydd yn caniatáu i ddinasyddion gael 

mynediad at wybodaeth am Ofal Cymdeithasol i Oedolion a gwasanaethau 
cymunedol 

Dyma beth wnaeth Gofal Cymdeithasol i Oedolion:  

Rheoli'r galw trwy raglen barhaus o atal ac ymyrryd yn gynnar, ac adolygu 
effeithiol

Yn ystod 2024/25, cynhaliodd yr Adran adolygiad o'n drws ffrynt (Un Pwynt Mynediad) 
a'n gwasanaeth ymyrraeth gynnar. Ein nod oedd sicrhau ein bod yn darparu'r 
gefnogaeth gywir i'r bobl gywir ar yr adeg gywir, wedi'i harwain gan ddull asesu a 
chefnogaeth sy'n seiliedig ar gryfderau.

Derbynnir pob cais ar gyfer asesiad gan Ymgynghorwyr Cyswllt Cyntaf o fewn UPM, 
gan alluogi mynediad amserol at Wybodaeth, Cyngor a Chymorth (GCC). Mae 
dinasyddion yn cael cynnig sgyrsiau ystyrlon Beth sy'n Bwysig sy'n eu cefnogi i nodi eu 
canlyniadau eu hunain, a chefnogaeth i gael mynediad at gymorth cymunedol.

Mae'r tîm bellach wedi’i gryfhau gan Aseswyr Gofal Cymdeithasol medrus a 
hyfforddedig, sy'n dod â gwybodaeth ddofn am ddarparwyr cymorth lleol, grwpiau 
cymunedol, cymhorthion therapi galwedigaethol, a phartneriaethau allweddol ar draws y 
trydydd sector.

Mae monitro galw wrth y drws ffrynt wedi dangos bod ein pwyslais ar ymarfer sy'n 
seiliedig ar gryfderau, ymwybyddiaeth o wasanaethau lleol, ac ymyrraeth gynnar yn 
darparu ymateb mwy effeithlon, amserol a phersonol. Mae'r gwaith hwn yn parhau i 
ymgorffori egwyddorion craidd Deddf Gwasanaethau Cymdeithasol a Llesiant (Cymru) 
2014, gan roi cryfderau unigol a chanlyniadau personol wrth wraidd ein hymagwedd.

Yn ogystal, mae 'Ailalluogi' yn wasanaeth cymorth byrdymor sydd wedi'i gynllunio i 
helpu pobl i adennill sgiliau a hyder i fyw'n annibynnol neu mor annibynnol ag y gallant. 
Gall fod yn arbennig o ddefnyddiol i bobl sydd wedi dioddef salwch, anaf neu brofi 
arhosiad yn yr ysbyty. Mae gan CBSW eu Gwasanaeth Ailalluogi eu hunain, sydd wedi'i 
sefydlu’n dda, ac eleni (ac ar gyfer y blynyddoedd i ddod hefyd) rydym wedi gallu 
defnyddio ychydig o gyllid Llywodraeth Cymru o'r enw 'Ymhellach, yn Gyflymach' i 
recriwtio staff newydd ac adolygu'r ffordd rydym yn gweithio i wella ac ehangu ein 
cynnig Ailalluogi. Rydym wedi gallu recriwtio ar gyfer swyddi newydd yn ein timau 
gwaith cymdeithasol a therapi galwedigaethol, ac erbyn hyn mae gennym staff 
Ailalluogi yn ysbyty Maelor yn ogystal ag allan yn y gymuned. Mae'r newidiadau wedi 
golygu ein bod yn gallu sgrinio mwy o bobl, yn gyflymach i wneud yn siŵr bod unrhyw 
un sydd â'r potensial i adennill rhai sgiliau coll yn cael cyfle i wneud hynny. Rydym wedi 
gosod rhai targedau uchelgeisiol i ni'n hunain ac yn gobeithio gweld mwy a mwy o bobl 
yn cael eu cefnogi trwy ein Gwasanaeth Atal Integredig yn y blynyddoedd i ddod. 

Mewn partneriaeth â BIPBC, mae gennym staff gwasanaethau cymdeithasol yn ysbyty 
Maelor Wrecsam bellach, gan alluogi mwy o bartneriaeth gyda'n cydweithwyr iechyd, 
cyfathrebu a gwybodaeth well a chyfredol am bobl a'u hanghenion rhyddhau, yn ogystal 
â chefnogi’r broses o ryddhau yn ddiogel ac yn gynnar gyda chanlyniadau gwell i bobl.   

Roedd ein ffrwd waith byw â chymorth yn canolbwyntio ar bobl ag anabledd dysgu 
mewn llety â chymorth, ein dull oedd ailasesu anghenion ac amgylchiadau pobl, er 
mwyn sicrhau bod cynlluniau gofal a chymorth unigol yn effeithiol wrth ddiwallu 
anghenion esblygol. Roedd yr ailasesiadau a'r adolygiadau yn hyrwyddo annibyniaeth a 
lles. Gwnaethom fabwysiadu dull sy'n canolbwyntio ar yr unigolyn, gan gynnwys pobl yn 
y broses, lle'r oedd teuluoedd priodol a gwasanaeth eiriolaeth yn rhan o'r broses. 
Roedd ailasesiadau/adolygiadau yn rhai wyneb yn wyneb ac yn cynnwys y person ei 
hun, darparwyr gofal a chymorth, a chydweithwyr iechyd fel y bo'n briodol. O ran 
canlyniadau, rydym ni, ynghyd â phobl, teuluoedd a darparwyr gofal, wedi cynyddu 
annibyniaeth pobl, rydym wedi adeiladu perthnasoedd cryfach a chefnogol ac yn 
cefnogi pobl i gyflawni eu nodau.

Lansio ein Tîm Ymateb i Argyfwng (TYA) gan fabwysiadu dull sy'n seiliedig ar 
gryfderau

Fel rhan o'n hymrwymiad i wella drws ffrynt Gofal Cymdeithasol i Oedolion, mae'r Tîm 
Ymateb i Argyfwng (TYA) wedi'i sefydlu i weithio mewn partneriaeth agos â'r Un Pwynt 
Mynediad (UPM). Mae'r TYA yn darparu cymorth targedig i unigolion sydd ag 
ymgysylltiad cyfyngedig, neu ddim ymgysylltiad blaenorol, â gwasanaethau gofal 
cymdeithasol, ond y mae eu lles yn cael ei gyfaddawdu gan ystod o heriau 
cymdeithasol. Mae'r rhain yn cynnwys, ond heb fod yn gyfyngedig i, hunanesgeulustod, 

celcio, defnyddio sylweddau, profiadau posib o gaethwasiaeth fodern neu fasnachu 
pobl, a digartrefedd neu risg o hynny. Mae'r tîm hefyd yn cefnogi unigolion y gall eu 
penderfyniadau eu rhoi mewn perygl, gan effeithio ar eu lles cyffredinol ac ansawdd 
bywyd. 

Gan weithredu'n unol â Deddf Gwasanaethau Cymdeithasol a Llesiant (Cymru) 2014, 
mae'r TYA yn cynnal asesiadau cymesur gyda ffocws cryf ar ganlyniadau personol. 
Mae'r tîm yn mabwysiadu dull sy'n seiliedig ar gryfderau, sy'n canolbwyntio ar atebion, i 
liniaru dirywiad pellach mewn lles a, lle y bo hynny'n briodol, atal yr angen i 
uwchgyfeirio i wasanaethau statudol. Mae'r model rhagweithiol hwn wedi'i ategu gan 
gydweithredu amlasiantaethol, gan ddefnyddio arbenigedd gan gydweithwyr mewnol ac 
ystod eang o bartneriaid statudol a'r trydydd sector.

Datblygu ein Gwasanaethau Atal i ddarparu model gwell i gefnogi dinasyddion 
cyn gynted â phosib yn eu taith

Fel y nodwyd uchod, yn ystod 2024/25 cynhaliodd yr Adran adolygiad o'n drws ffrynt 
(Un Pwynt Mynediad) a'n gwasanaeth ymyrraeth gynnar. Ein nod oedd sicrhau ein bod 
yn darparu'r gefnogaeth gywir i'r bobl gywir ar yr adeg gywir, wedi'i harwain gan ddull 
asesu a chefnogaeth sy'n seiliedig ar gryfderau.

Mae rhagor o wybodaeth wedi'i chynnwys o dan yr adran "Rheoli’r galw trwy raglen 
barhaus o atal ac ymyrryd yn gynnar, ac adolygu effeithiol " uchod.  

Datblygu a gweithredu Porth Gwybodaeth a fydd yn caniatáu i ddinasyddion gael 
mynediad at wybodaeth am Ofal Cymdeithasol i Oedolion a gwasanaethau 
cymunedol 

Yn 2024/25, cafodd gwaith ei wneud i gwmpasu gofynion Porth Gwybodaeth a fydd yn 
caniatáu i ddinasyddion gael mynediad at wybodaeth am Ofal Cymdeithasol i Oedolion 
a gwasanaethau cymunedol. 

Mae Gofal Cymdeithasol yn y broses o symud i system gofnodi Gofal Cymdeithasol 
newydd (y mae disgwyl iddi fynd yn fyw yn 2026). Mae gan y system newydd y gallu i 
gynnig porth gwybodaeth sy'n ymdrin â chwsmeriaid yn uniongyrchol. Fel rhan o'r 
ymarfer cwmpasu, cytunwyd i gynnal adolygiad manwl o'r porth hwn.  

Yn ogystal â hyn, mae gwaith wedi mynd rhagddo ar ddatblygu tudalen we wybodaeth 
sy'n cynnwys gwybodaeth am wasanaethau i gefnogi dinasyddion. Disgwylir y bydd y 
prosiect hwn wedi’i gwblhau erbyn mis Medi 2025.   

Beth ydyn ni'n ei wneud yn dda a sut gallwn ni wneud yn well? Beth 
yw ein blaenoriaethau ar gyfer gwella, yn enwedig dros y flwyddyn i 
ddod?  

Dyma beth mae Gofal Cymdeithasol i Oedolion am ei wneud yn 2025-26 



• Gweithredu contractau a manyleb gwasanaeth newydd ar gyfer gwasanaethau
oedolion sy'n sicrhau cynnig mwy cadarn i ofalwyr di-dâl

Partneriaeth ac Integreiddio 

“Mae partneriaethau effeithiol ar waith i gomisiynu a chyflawni canlyniadau 
cynaliadwy cwbl integredig o ansawdd uchel yn llawn i bobl.”

“Mae pobl yn cael eu hannog i fod yn rhan o’r gwaith i ddylunio a darparu eu gofal 
a'u cymorth fel partneriaid cyfartal." 

Beth rydyn ni'n ei wybod am ansawdd ac effaith yr hyn rydyn ni'n ei 
wneud? Beth rydym yn ei wneud yn dda? 

Gweithio mewn partneriaeth 

Mae Cyngor Bwrdeistref Sirol Wrecsam yn bartner i Fwrdd Partneriaeth Rhanbarthol 
Gogledd Cymru (BPRh). Mae hwn yn fwrdd sy'n cynnwys pob un o'r 6 awdurdod lleol, 
bwrdd iechyd a phartneriaid trydydd sector ledled y rhanbarth. Maent yn darparu dull ar 
y cyd o ddatblygu gwasanaethau a goruchwylio arian rhanbarthol a ddarperir gan 
Lywodraeth Cymru. Lle y bo'n bosib, maent yno i chwilio am ffyrdd o gyflawni 
prosiectau ac atebion ar ôl troed Gogledd Cymru gyfan.   

Er mwyn llywio'r gwaith hwn, rhaid i’r BPRhau lunio Asesiadau Anghenion y Boblogaeth 
rhanbarthol, Adroddiad Sefydlogrwydd y Farchnad, ac adroddiadau blynyddol ar 
gynnydd yn erbyn darnau allweddol o waith. Rhaid i'r rhain ddangos ymgysylltiad a 
chydgynhyrchu dinasyddion.  

Mae grwpiau is-ranbarthol pellach (Wrecsam a Sir y Fflint - Ardal y Dwyrain) ar waith 
sy'n bwydo gwybodaeth i waith Gogledd Cymru gyfan. Hefyd, mae fforymau wedi'u 
sefydlu'n lleol i Wrecsam, sy'n canolbwyntio ar feysydd fel Dementia a Gofalwyr Di-dâl, 
fel y gellir clywed profiad byw llais Gofalwr Di-dâl ochr yn ochr â phartneriaid yr 
awdurdod lleol, Iechyd a'r trydydd sector.   

Partneriaeth Atal a Chymorth Cynnar 

Mae’r Bartneriaeth Atal a Chymorth Cynnar wedi bod ar waith ers mis Hydref 2021 a 
chyda meysydd blaenoriaeth y mae'n dymuno mynd i'r afael â nhw. Yn ystod 2024/25, 
adroddwyd am heriau cyllidebol sylweddol gan aelodau'r bartneriaeth. Er bod cyllid 
cyfalaf ar gael ar gyfer prosiectau, roedd cyllidebau refeniw yn gyfyngedig ac roedd 
cyfleoedd sefydliadau i wneud cais am gyllid yn brin. 

Roedd y grŵp yn llwyddiannus yn ei gais i gael y grant Arloesi Tlodi Plant a Chefnogi 
Cymunedau. Defnyddiwyd cyllid i gyflogi Swyddog Partneriaeth i ddarparu cymorth a 
chydlynu'r Atal a Chymorth Cynnar a ymgymerodd â'r rôl ym mis Ionawr 2025. 
Cytunodd y Bartneriaeth bod angen adnewyddu'r grŵp i sicrhau ein bod yn dal i 
ganolbwyntio ar y pethau cywir, a bydd yn parhau i fod yn faes ffocws i'r grŵp y 
flwyddyn nesaf. 

Panel Diogelu Corfforaethol 

Yr Adran Gofal Cymdeithasol yw'r adran arweiniol ar gyfer y Panel Diogelu 
Corfforaethol. Caiff y Panel Diogelu Corfforaethol ei gadeirio gan y Prif Swyddog Gofal 
Cymdeithasol. Mae'r Panel yn darparu'r trefniadau a'r strwythurau ffurfiol i sicrhau bod 
gan y Cyngor brosesau a rheolaethau rheoli a sicrwydd effeithiol ar waith, ac yn eu 
gweithredu, ar gyfer diogelu plant ac oedolion sy’n agored i niwed, ac i gyflawni ei 
ddyletswyddau yn gorfforaethol ac mewn partneriaeth ag asiantaethau statudol eraill. 
Drwy gydol 2024/25, gwnaeth y Panel Diogelu Corfforaethol gyfarfod yn chwarterol i 
fonitro a chefnogi'r Cynllun Gweithredu Diogelu Corfforaethol cysylltiedig wrth sicrhau 
bod cyfathrebu'r holl weithgareddau Diogelu a hyrwyddiadau ar waith ledled y Cyngor. 

Y Gweithgor Ymyriadau 

Mae is-grŵp y Gwasanaeth Ymyriadau wedi'i sefydlu i gefnogi'r gwaith o ddatblygu 
gwasanaeth ymyriadau yn Wrecsam sy'n darparu cymorth i bobl ifanc, gweithwyr 
proffesiynol, rhieni a gofalwyr, gyda'r nod o atal camfanteisio ar blant a digwyddiadau o 
blant yn mynd ar goll.

Mae'r is-grŵp yn gweithio o gynllun prosiect sy'n cynnwys amcanion a chamau 
gweithredu i gynorthwyo datblygiad y gwasanaeth.

Panel Plant sydd ar Goll, sy’n destun Camfanteisio ac sy’n cael eu Masnachu  

Mae gan Gofal Cymdeithasol i Blant, Banel Plant sydd ar Goll, sy’n destun 
Camfanteisio ac sy’n cael eu Masnachu ar waith, sy'n cyfarfod bob pythefnos i nodi a 
sicrhau bod cynlluniau rheoli risg ar waith ar gyfer y plant a'r bobl ifanc hynny sydd wedi 
bod yn destun camfanteisio neu sydd mewn perygl o fod yn destun camfanteisio. Mae'r 
aelodaeth yn cynnwys cynrychiolwyr o Ofal Cymdeithasol, Iechyd, Heddlu Gogledd 
Cymru, Gwasanaethau Iechyd Meddwl Plant a'r Glasoed (CAMHS), y Gwasanaeth 
Cyfiawnder Ieuenctid, Gwasanaethau Ieuenctid ac Addysg. 

Sut ydyn ni'n gwybod? e.e. pa dystiolaeth o ymchwil, ymgysylltu a'r 
metrigau rydyn ni'n eu defnyddio i lywio'r asesiad hwn?  

Mae adborth gan y Bartneriaeth Atal a Chymorth Cynnar ar y cyfeiriad y mae'r grŵp yn 
ei gymryd wedi bod yn gadarnhaol, fodd bynnag, mae gwella ymgysylltiad aelodau yn 
flaenoriaeth uchel ar gyfer y flwyddyn nesaf. Mae coladu data yn parhau i fod yn 
broblem, yn enwedig data iechyd, sy'n cael ei goladu a'i adrodd ar ardaloedd bwrdd 
iechyd.  

Drwy gydol y flwyddyn, mae gwaith y Panel Plant sydd ar Goll, sy’n destun 
Camfanteisio ac sy’n cael eu Masnachu wedi dangos canlyniadau cadarnhaol i blant a 
phobl ifanc, gyda 44.59% o blant a phobl ifanc yn dangos gostyngiad yn y risg o 
Gaethwasiaeth Fodern o ganlyniad i'r cynlluniau rheoli risg sydd ar waith.  

Pa gynnydd a wnaethom ar y meysydd i'w gwella a nodwyd yn 
adroddiad y llynedd? Pa wahaniaeth wnaethon ni? 

Gofal Cymdeithasol i Blant 

Dyma beth ddywedodd Gofal Cymdeithasol i Blant y byddwn ni'n ei wneud:   

• Gweithio gydag addysg ac iechyd wrth ddychwelyd plant sy'n derbyn gofal sydd y tu 
allan i'r sir, i sicrhau bod yr anghenion iechyd ac addysg yn parhau i gael eu 
diwallu'n lleol  

Dyma beth wnaeth Gofal Cymdeithasol i Blant: 

Gweithio gydag addysg ac iechyd wrth ddychwelyd plant sy'n derbyn gofal sydd 
y tu allan i'r sir, i sicrhau bod yr anghenion iechyd ac addysg yn parhau i gael eu 
diwallu'n lleol 

Mae hwn yn angen parhaus sy'n cael ei asesu fesul achos – mae angen gwaith pellach 
o ran llwybrau y cytunwyd arnynt.  

Gofal Cymdeithasol i Oedolion 

Dyma beth ddywedodd Gofal Cymdeithasol i Oedolion y byddwn ni'n ei wneud:   

• Comisiynu gwasanaeth gofalwyr gwell  
• Datblygu Strategaeth Byw â Chymorth, ac adolygu'r fanyleb gwasanaeth bresennol i 

alinio'n agosach â'r model cynnydd rhanbarthol  

Dyma beth wnaeth Gofal Cymdeithasol i Oedolion:  

Comisiynu gwasanaeth gofalwyr gwell  

Rydym wedi datblygu manyleb gwasanaeth fwy cadarn ar gyfer y contract gwasanaeth 
gofalwyr di-dâl newydd a fydd yn dechrau ym mis Awst 2025. Datblygwyd y fanyleb 
gwasanaeth gyda gofalwyr di-dâl yn Wrecsam ac mae'n adlewyrchu anghenion 
gofalwyr di-dâl.   

Fel rhan o'r contract newydd, byddwn yn cynnal mwy o sesiynau galw heibio ar gyfer 
gofalwyr di-dâl o amgylch y fwrdeistref sirol, gan sicrhau ein bod yn cyrraedd cynifer o 
ofalwyr di-dâl â phosib gyda gwybodaeth, cyngor a chymorth. Bydd y gwasanaeth hefyd 
i'w weld yn yr Hwb Lles, gan ddefnyddio'r ardal gymunedol i gynnal sesiynau galw 
heibio i'r cyhoedd, a defnyddio'r Hwb fel canolfan ar gyfer y gwasanaeth.  

Rydym hefyd wedi bod yn gweithio gyda'r gwasanaeth gofalwyr di-dâl i oedolion, a'r 
gwasanaeth gofalwyr ifanc i wella'r pontio o fod yn ofalwr ifanc i fod yn ofalwr di-dâl sy’n 
oedolyn. Gwnaethom gynnal digwyddiad gwych rhwng y cenedlaethau ym Mharc 
Gwledig Tŷ Mawr, gan weithio gyda Wrecsam Egnïol a sefydliadau eraill i hyrwyddo'r 
gwasanaethau a dathlu gofalwyr di-dâl o bob oedran.  

Rydym wedi cynnal dwy Sioe Deithiol ar gyfer Gofalwyr Di-dâl yn ystod y flwyddyn yn 
ogystal â digwyddiad yn Llyfrgell Wrecsam i ddathlu Diwrnod Hawliau Gofalwyr ym mis 
Tachwedd. 

Rydym wedi parhau i gefnogi Staff Cyngor Wrecsam drwy weithio'n agos gyda Gofalwyr 
Cymru i gynnig gweithdai lles a sesiynau hyfforddi. Rydym hefyd yn cynnal ein sesiynau 
Caffi Gofalwyr misol ar gyfer cymorth, cyngor a gwybodaeth gan gymheiriaid.    
Rydym wedi mynychu cyfarfodydd clwstwr fferylliaeth a chyfarfodydd penaethiaid i 
hyrwyddo'r gwasanaeth gofalwyr ifanc a'r cardiau adnabod gofalwyr ifanc.  

Datblygu Strategaeth Byw â Chymorth, ac adolygu'r fanyleb gwasanaeth 
bresennol i alinio'n agosach â'r model cynnydd rhanbarthol   

Nid yw'r gwaith ar hyn wedi mynd rhagddo yn 2024/25. Mae gan y Pennaeth 
Gwasanaeth ar gyfer Pobl Hŷn gynlluniau yn 2025/25 i benodi arweinydd comisiynu i 
ddatblygu hyn.    

Sut gallwn ni wneud yn well? Beth yw ein blaenoriaethau ar gyfer 
gwella, yn enwedig dros y flwyddyn i ddod?

Gofal Cymdeithasol i Blant 

Dyma beth mae Gofal Cymdeithasol i Blant am ei wneud yn 2025-26 

• Sefydlu model arloesol ar gyfer Gwasanaethau Rhieni a Phlant
• Adolygu'r potensial ar gyfer gwasanaeth rhieni a phlant amlasiantaethol gyda'r nod o

leihau nifer y babanod sy'n dod i ofal.

Gofal Cymdeithasol i Oedolion 

Dyma beth mae Gofal Cymdeithasol i Oedolion am ei wneud yn 2025-26 

• Asesu a gweithredu newidiadau posib i strwythur ffioedd gofal cartref
• Sefydlu tîm adolygu i nodi rhestr gynhwysfawr o bobl sydd fwyaf angen taliad

uniongyrchol neu adolygiad cost uchel
• Sefydlu Tîm Cynnydd a chwmpas y tîm
• Ehangu 2 hwb cymorth iechyd meddwl arall (o fewn cymunedau gwledig ochr yn

ochr â'r rheini a sefydlwyd mewn ardaloedd trefol)
• Datblygu dull ar gyfer Porth Gwybodaeth Gofal Cymdeithasol i Oedolion i wella

effeithlonrwydd drws ffrynt a chyfeirio

Lles

“Mae pobl yn cael eu hamddiffyn a’u diogelu rhag cam-drin ac esgeulustod ac 
unrhyw fathau eraill o niwed.”



“Mae pobl yn cael eu cefnogi i fynd ati i reoli eu lles a gwneud eu penderfyniadau eu 
hunain fel eu bod yn gallu cyflawni eu potensial llawn a byw'n annibynnol cyhyd â 
phosib.” 

Beth rydyn ni'n ei wybod am ansawdd ac effaith yr hyn rydyn ni'n eiw 
Wneud? Beth rydym yn ei wneud yn dda? 

Diogelu 

Mae diogelu yn golygu gwarchod iechyd, lles a hawliau dynol pobl, a’u galluogi i fyw yn 
rhydd o niwed, camdriniaeth ac esgeulustod. Mae'n ymwneud â phobl a sefydliadau’n 
cydweithio i atal a lleihau effaith cam-drin, a chefnogi pobl sy’n agored i niwed yr 
effeithir arnynt. Rydym hefyd yn sicrhau bod lles plant ac oedolion sy’n agored i niwed 
yn cael ei hyrwyddo, gan ystyried eu barn, eu dymuniadau, eu teimladau a'u credoau 
wrth benderfynu ar gamau gweithredu. 

Rydym yn sicrhau bod diogelu, sy’n seiliedig ar egwyddorion Deddf Gwasanaethau 
Cymdeithasol a Lles (Cymru) 2014 a Gweithdrefnau Diogelu Cymru, yn flaenllaw ym 
mhopeth a wnawn, ac rydym yn gwerthfawrogi'r perthnasoedd a'r partneriaethau yr 
ydym wedi'u sefydlu gyda'n partneriaid amlasiantaethol a'n sefydliadau gwirfoddol. 

Mae ein hymrwymiad i ddiogelu yn cael ei gefnogi gan fuddsoddiad mewn hyfforddiant 
gweithlu. Gan weithio mewn partneriaeth ag Adnoddau Dynol a Datblygu Sefydliadol, 
rydym yn sicrhau bod hyfforddiant diogelu yn cael ei ddarparu drwy gydol y flwyddyn 
sy'n cynnwys ymwybyddiaeth sylfaenol o ddiogelu a gweithio a rhannu gwybodaeth ar 
sail amlasiantaethol, gan gynnwys pynciau unigol wedi'u targedu lle mae tueddiadau 
neu batrymau yn dod i'r amlwg yn lleol neu'n genedlaethol.  
Mae diogelu wedi'i ymgorffori yng ngwaith beunyddiol ein holl dimau, o'n gwasanaethau 
ataliol i'r timau hynny sy'n gyfrifol am gynnal asesiadau tymor hwy a gwasanaethau 
gofal a chymorth sy'n gweithio gyda phlant/pobl ifanc ac oedolion sy’n agored i niwed. 
Mae Gofal Cymdeithasol yn cael ei gefnogi gan y Tîm Diogelu a Sicrwydd Ansawdd, 
sy'n dwyn ynghyd sawl rôl i sicrhau bod trefniadau cadarn ar waith ar gyfer goruchwylio, 
sicrwydd ansawdd a herio dros yr holl brosesau statudol. 

Mae Tîm Diogelu Oedolion a Threfniadau Diogelu wrth Amddifadu o Ryddid (TDAR) yr 
Adran yn sicrhau bod oedolion sydd mewn perygl yn derbyn cymorth o fewn amserlenni 
statudol, bod ymchwiliadau'n cael eu cydlynu ac yn amserol, ac mae cynlluniau diogelu 
ar waith i amddiffyn oedolion. Mae'r Trefniadau Diogelu wrth Amddifadu o Ryddid 
(TDAR) yn rhan o Ddeddf Galluedd Meddyliol 2005. Nod y mesurau diogelu yw sicrhau 
bod pobl mewn cartrefi gofal ac ysbytai yn cael gofal mewn ffordd nad yw'n cyfyngu ar 
eu rhyddid yn amhriodol, a diben y fframwaith TDAR yw amddiffyn person nad oes 
ganddo allu i gydsynio i'w ofal, i’w ofal llety, a'i driniaeth er mwyn ei gadw'n ddiogel rhag 
niwed.  

Dementia – ein taith  

Yn Wrecsam rydym wedi bod ar daith i ddeall yn llawn y ffyrdd y mae dementia yn 
effeithio ar ein cymunedau a'n dinasyddion. Rydym wedi ymgysylltu â nifer o 
sefydliadau a grwpiau i ehangu ein gwybodaeth a'n dealltwriaeth o sut y gall dementia 
effeithio ar deuluoedd a sut y gallwn eu cefnogi i fyw'n dda gyda dementia. Rydym yn 
edrych ymlaen yn fawr at gyflawni statws "Dinas sy'n Dda i Bobl Hŷn" drwy Sefydliad 
Iechyd y Byd. 

Prosesau Adran 5 

Yn 2024/25, rydym wedi bod yn gweithio gyda Bwrdd Diogelu Plant Gogledd Cymru i 
adolygu Polisïau a Gweithdrefnau Honiadau yn erbyn Ymarferwyr a’r rhai hynny mewn 
swyddi o ymddiriedaeth, Adran 5.   

Llyfrynnau Amddiffyn Plant  

Yn 2024/25, mae Gofal Cymdeithasol i Blant wedi lansio Llyfrynnau Amddiffyn Plant 
wedi'u diweddaru. Gweithiodd yr adran gyda Chyngor Gofal Pobl Ifanc Wrecsam i 
ddiweddaru'r llyfrynnau. Mae'r rhain yn darparu canllaw i blant a phobl ifanc ar y broses 
Amddiffyn Plant.   

Lansio Ffurflen Ymholiad Adran 47 newydd  

Yn 2024/25, lansiodd Gofal Cymdeithasol i Blant Ffurflen Ymholiad Adran 47 newydd. 
Mae'r ffurflen hon wedi galluogi gwaith cofnodi a monitro ymholiadau Adran 47 
(ymholiadau amddiffyn plant) mwy cadarn wrth asesu a yw plentyn yn dioddef neu'n 
debygol o ddioddef niwed sylweddol.   

Sut ydyn ni'n gwybod? e.e. pa dystiolaeth o ymchwil, ymgysylltu a'r 
metrigau rydyn ni'n eu defnyddio i lywio'r asesiad hwn?  

Mae gennym nifer o fetrigau rydyn ni'n eu defnyddio i ddeall a ydym yn bodloni'r 
safonau rydyn ni'n mesur ein hunain yn eu herbyn, maent wedi'u nodi isod:  

Metrig perfformiad Data 
2024-25

Sylwadau

Nifer y Cyfarfodydd Strategaeth Cychwynnol 
â phlant a gwblhawyd yn ystod y flwyddyn 
gasglu

2,701 Rydym wedi gweld 
cynnydd yn nifer y 
cyfarfodydd strategaeth 
cychwynnol o'i gymharu 
â'r llynedd (2,015)

Metrig perfformiad Data 
2024-25

Sylwadau

Nifer y Cyfarfodydd Strategaeth a 
gynhaliwyd yn ystod y flwyddyn a symudodd 
ymlaen i ymholiadau Adran 47

1,554 Rydym hefyd wedi gweld 
cynnydd yn nifer y 
cyfarfodydd strategaeth 
sydd wedi arwain at 
ymholiad Adran 47 o'i 
gymharu â'r llynedd 
(1,075) 

Cyfanswm nifer yr ymholiadau Adran 47 a 
gwblhawyd yn ystod y flwyddyn a symudodd 
ymlaen i Gynhadledd Amddiffyn Plant 
Gychwynnol

280 Mae nifer yr ymholiadau 
A47 a symudodd ymlaen 
i Gynhadledd Amddiffyn 
Plant Gychwynnol hefyd 
wedi cynyddu o’i 
gymharu â'r llynedd (204) 

Nifer y plant a ychwanegwyd at y gofrestr 
amddiffyn plant yn ystod y flwyddyn gasglu 

258  Rydym wedi gweld 
cynnydd sylweddol yn 
nifer y plant a 
ychwanegwyd at y 
Gofrestr Amddiffyn Plant 
eleni o'i gymharu â'r 
llynedd (189) 

Cyfanswm nifer yr adroddiadau am oedolyn 
yr amheuwyd ei fod mewn perygl a 
dderbyniwyd yn ystod y flwyddyn

965 Rydym wedi gweld 
gostyngiad yn nifer yr 
atgyfeiriadau oedolion 
mewn perygl o'i gymharu 
â'r llynedd (1,033) 

Cyfanswm nifer yr adroddiadau am oedolyn 
yr amheuwyd ei fod mewn perygl lle'r oedd 
angen gwneud ymholiadau

897 Mae nifer yr ymholiadau 
a wnaed ar ôl atgyfeiriad 
oedolyn mewn perygl 
hefyd wedi gostwng o'i 
gymharu â'r llynedd (933) 

Cyfanswm nifer yr ymholiadau lle 
penderfynwyd y dylid rhoi camau 
ychwanegol ar waith

388 Mae nifer y camau 
gweithredu ychwanegol 
sydd eu hangen, yn dilyn 
ymholiad ar gyfer oedolyn 
mewn perygl hefyd wedi 
gostwng o'i gymharu â'r 
llynedd (416) 

Pa gynnydd a wnaethom ar y meysydd i'w gwella a nodwyd yn 
adroddiad y llynedd? Pa wahaniaeth wnaethon ni? 

Gofal Cymdeithasol i Blant 

Dyma beth ddywedodd Gofal Cymdeithasol i Blant y byddwn ni'n ei wneud:   

• Datblygu proses bontio gadarn ar gyfer pobl ifanc sy'n pontio o Wasanaethau Plant i 
Ofal Cymdeithasol i Oedolion 

• Gweithredu Dull sy'n Seiliedig ar Drawma ar draws Gofal Cymdeithasol i Blant 

• Datblygu a gwella ein cynnig lleoliadau mewnol ar gyfer maethu a gofal preswyl 
• Datblygu dull ymyriadau ar gyfer plant sydd ar goll a/neu sy'n destun camfanteisio 
• Lansio model cynhadledd amddiffyn plant yn effeithiol
• Ehangu ein darpariaeth Kickstart ar gyfer pobl sy'n gadael gofal gan eu galluogi i 

gamu allan o ofal a byw'n annibynnol
• Ymgorffori Model Therapi Amlsystemig i ehangu ei gyrhaeddiad  
• Datblygu Model Therapi Amlsystemig Cam-drin ac Esgeuluso Plant (MST-CAN) gan 

weithio gyda phlant a theuluoedd yn eu cartrefi 
• Parhau i wella a datblygu ymhellach y prosiect Gofal yn Nes at y Cartref 

 
Dyma beth wnaeth Gofal Cymdeithasol i Blant: 

Datblygu proses bontio gadarn ar gyfer pobl ifanc sy'n pontio o Wasanaethau 
Plant i Ofal Cymdeithasol i Oedolion 
Cynhaliwyd y gwaith cwmpasu ar gyfer y cam gweithredu hwn yn 2024/25, ac mae hyn 
bellach yn cael ei adolygu o fewn y Tîm Gadael Gofal. Bydd hyn yn cael goruchwyliaeth 
gan y Pennaeth Gwasanaeth ar gyfer Rhianta Corfforaethol. Bydd grŵp Gorchwyl a 
Gorffen yn cael ei roi ar waith i edrych ar ddatblygu llwybrau a pholisïau posib er mwyn 
cefnogi'r broses bontio.   

Gweithredu Dull sy'n Seiliedig ar Drawma ar draws Gofal Cymdeithasol i Blant  

Mae'r adran wedi bod yn symud tuag at ddod yn Ymwybodol o Drawma. Mae hyn wedi 
cynnwys hyfforddiant ymwybyddiaeth ar gyfer y gweithlu, ac wedi gwella hyfforddiant 
sy'n seiliedig ar drawma i holl staff cartrefi preswyl plant, gofalwyr maeth a gweithwyr 
cymorth i deuluoedd. Mae hyn hefyd wedi cynnwys rôl y tu allan i PACE ar gyfer 
gweithwyr maethu a phreswyl. PACE yw Parodrwydd i fod yn chwareus, Agwedd 
dderbyngar, Chwilfrydedd ac Empathi. Dull yn seiliedig ar drawma ydyw i gefnogi plant 
a phobl ifanc.

Datblygu a gwella ein cynnig lleoliadau mewnol ar gyfer maethu a gofal preswyl  

Yn 2024/25, rydym wedi parhau â'r recriwtio ym mhob maes maethu, gan edrych ar 
wahanol strategaethau ymgyrchu, ac adolygu hyn o fewn yr is-grwpiau Rhianta 
Corfforaethol.  

Yn 2024/25, mae 2 gartref preswyl newydd i blant wedi dod yn weithredol (Ffordd Cefn 
a Maes Glas). Mae'r cartrefi newydd hyn wedi galluogi un person ifanc i gael ei symud 
yn ôl o'r tu allan i'r sir, a 3 pherson ifanc i aros yn y sir.  

Datblygu dull ymyriadau ar gyfer plant sydd ar goll a/neu sy'n destun 
camfanteisio  

Yn 2024/25, comisiynodd Wrecsam Catch 22 i gynnal dadansoddiad ar sail cryfderau 
o'r ddarpariaeth bresennol ar gyfer plant a phobl ifanc a adroddwyd eu bod ar goll o'r 
cartref neu'r cartref gofal, neu mewn perygl o fod yn destun camfanteisio, neu'n destun 
camfanteisio; i ddatblygu cyfres o argymhellion; ac i gynnig model ymyrraeth 
camfanteisio ar blant i Wrecsam ei ystyried.

Roedd y gwaith hwn yn cynnwys:  

• Mapio darpariaeth gwasanaethau lleol o ran camfanteisio.
• Nodi bylchau yn y ddarpariaeth a gwneud argymhellion ar gyfer yr hyn sydd ei 

angen. 
• Adolygu'r broses gyfredol ar gyfer plant sydd wedi mynd ar goll o’r cartref, beth sy'n 

digwydd ar ôl cyfweliadau dychwelyd adref, a pha ganlyniadau mae hyn yn eu 
cyflawni. 

• Nodi argymhellion o'r adolygiad o'r broses ar gyfer plant sydd wedi mynd ar goll o'r 
cartref.

 
Mae'r adroddiad wedi'i gwblhau ac mae'n cynnwys ystod o argymhellion ar gyfer 
Wrecsam, gan gynnwys: 

• Gweithredu model Camfanteisio ar Blant: gwasanaeth camfanteisio arbenigol, a 
gomisiynwyd sy'n gweithio ar bob lefel o ymyrraeth, o atal i gymorth dwys, wedi'i 
dargedu. 

• Adolygu a datblygu ein proses Dychwelyd Adref bresennol ar gyfer plant coll i 
ddarparu gwasanaeth coll cyfannol.  

• Gweithredu'n strategol o fewn a thu hwnt i Wrecsam i fynd i'r afael â gwahanol 
fathau o gamfanteisio ar blant, sy'n effeithio ar blant a phobl ifanc.  

• Datblygu ymwybyddiaeth o faterion diwylliannol yn Wrecsam gan gynnwys 
cymunedau ac unigolion a ymyleiddiwyd. 

Lansio model cynhadledd amddiffyn plant yn effeithiol 

Yn dilyn oedi wrth recriwtio, mae Gweithiwr Cymdeithasol Ymgynghorol bellach wedi'i 
benodi gyda chynllun gweithredu yn cael ei ddatblygu i fabwysiadu'r Model Amddiffyn 
Plant yn Effeithiol ar draws Wrecsam. Mae'r deiliad swydd yn cynnal adolygiad o'r arfer 
cyfredol i lywio datblygiad y model. Mae deiliad y swydd wedi cwrdd â'r arweinydd ar 
gyfer Gogledd Cymru, ac wedi cysylltu â Mentoriaid Amddiffyn Plant yn Effeithiol ledled 
Cymru i rannu arfer.

Ehangu ein darpariaeth Kickstart ar gyfer pobl sy'n gadael gofal gan eu galluogi i 
gamu allan o ofal a byw'n annibynnol 

Yn 2024/25, rydym wedi sicrhau caniatâd cynllunio ar gyfer darpariaeth Kickstart 
ychwanegol. Mae hon bellach wedi’i gosod ar dendr i ddechrau'r gwaith adeiladu, 
gyda'r bwriad o’i chwblhau erbyn diwedd y flwyddyn ariannol 25-26.   

Mae arfarniad opsiynau hefyd wedi'i gwblhau ar gyfer 3ydd eiddo Kickstart. 

Ymgorffori Model Therapi Amlsystemig (MST) - Trawsnewid Integredig i 
Deuluoedd (FIT) i ehangu ei gyrhaeddiad  

Mae Therapi Amlsystemig – Trawsnewid Integredig i Deuluoedd (FIT) yn addasiad o 
MST, ac mae wedi'i gynllunio i gefnogi pobl ifanc sy'n pontio o ofal preswyl yn ôl i ofal 
aelodau o'r teulu. Mae MST-FIT yn driniaeth ddwys, gyda theuluoedd yn derbyn 
triniaeth 72 awr dros driniaeth 24 wythnos, mae cymorth ar alwad hefyd ar gael 24/7.  
Mae MST-FIT yn gweithio ochr yn ochr â Model Triniaeth Integredig (ITM) lleoliad 
preswyl plant i sicrhau bod y broses o bontio pobl ifanc i gartref pontio yn cael ei wneud 

yn raddol dros gyfnod o 12 wythnos. Ar ôl dychwelyd adref o'r ITM MST-FIT mae 
therapyddion yn parhau i gymryd rhan am 16 wythnos arall i sicrhau bod yr ailuniad yn 
cael ei gynnal.  

Mae'r tîm MST-FIT wedi bod yn weithredol ers mis Tachwedd 2022. Mae'r tîm yn cyflogi 
1 rheolwr (a gyflogir gan BIPBC), 4 therapydd a Swyddog Cymorth Busnes. Mae'r tîm 
wedi cadw ei holl staff ers y dechrau, sydd wedi golygu bod gennym dîm sefydlog, 
profiadol ac ymroddedig sydd wedi meithrin perthnasoedd cryf â gweithwyr proffesiynol 
o asiantaethau partner. Rydym wedi derbyn adborth rhagorol gan gydweithwyr ym 
maes gofal cymdeithasol i blant, asiantaethau'r trydydd sector, addysg, a chan y 
teuluoedd rydyn ni'n gweithio gyda nhw.  

Mae ein llwyth achosion yn cynnwys achosion sylfaenol MST-FIT a MST i sicrhau ein 
bod yn gweithio i'n gallu o 20 achos. Mae MST-FIT yn defnyddio amrywiaeth o 
therapïau therapiwtig, sy'n seiliedig ar dystiolaeth, fel ThYD (Therapi Ymddygiad 
Dialectig) sy'n anelu at wella rheolaeth emosiynol a gwella effeithiolrwydd 
rhyngbersonol. Mae MST yn gweithio'n ddwys gyda'r holl ecoleg, teulu, cyfoedion, yr 
ysgol a gwasanaethau cymunedol i fynd i'r afael â'r systemau lluosog sy'n dylanwadu ar 
ymddygiad y person ifanc. Yn ystod y 12 mis diwethaf mae MST-FIT wedi gweithio 
gydag 20 o achosion MST, y mae pob un ohonynt wedi aros gartref; rydym hefyd wedi 
gweithio gyda 4 achos MST-FIT, y mae pob un ohonynt wedi'u hailuno adref trwy ein 
ITM. Hyd yn hyn, mae’r bobl ifanc hynny wedi aros gartref. 

Rydym hefyd wedi dechrau addasu sut rydym yn gweithio i atal pobl ifanc rhag mynd i 
ofal hirdymor. Rydym yn parhau i godi proffil MST-FIT, trwy fynychu cyfarfodydd 
amrywiol a sicrhau bod aelodau staff newydd yn ymwybodol o'n gwasanaethau a'r hyn 
rydym yn ei wneud.

Datblygu Model Therapi Amlsystemig Cam-drin ac Esgeuluso Plant (MST-CAN) 
gan weithio gyda phlant a theuluoedd yn eu cartrefi

Mae Therapi Amlsystemig Cam-drin ac Esgeulustod Plant (MST-CAN) yn ymyrraeth 
therapiwtig ar gyfer plant 6-17 oed sydd ar y gofrestr Amddiffyn Plant. Nod y 
gwasanaeth yw atal plant rhag mynd i ofal trwy adeiladu gwytnwch teuluol. Ffocws 
gwaith y tîm yw darparu triniaethau arbenigol sy'n seiliedig ar drawma i rieni sy'n profi 
anawsterau gydag iechyd meddwl a phroblemau defnyddio sylweddau. Mae'r tîm yn 
gweithio'n gyfannol gyda'r teulu cyfan i ddarparu Therapi Amlsystemig i'r teulu, a 
therapïau ThGY wedi’u targedu sy'n canolbwyntio ar drawma i blant sydd mewn perygl 
o ddod i ofal yr awdurdod lleol. 

Yn ystod 2024/25, cynhaliwyd recriwtio ar gyfer MST-CAN ac mae'r tîm bellach yn gwbl 
weithredol. Mae'r tîm yn cyflogi 1 Rheolwr Tîm, 3 Therapydd, Cynorthwyydd Cymorth 
Busnes, ac Arbenigwr Adnoddau Teuluol. Ar hyn o bryd, mae 8 teulu yn derbyn 
cymorth gan y gwasanaeth.  

Parhau i wella a datblygu ymhellach y prosiect Gofal yn Nes at y Cartref 

Yn 2024/25, gwnaethom hefyd lwyddo i agor dau gartref plant newydd sy'n nesáu at 
ddiwedd y broses gofrestru gydag AGC, ac mae'r adborth hyd yma wedi bod yn 
gadarnhaol. Mae'r estyniad i'n darpariaeth seibiant bresennol (Tapley) wedi'i gwblhau 
ac yn barod i gefnogi lleoliadau brys i blant a phobl ifanc ag anableddau corfforol neu 
ddysgu.  

Gofal Cymdeithasol i Oedolion 

Dyma beth ddywedodd Gofal Cymdeithasol i Oedolion y byddwn ni'n ei wneud:  

• Rheoli'r gyllideb gofal cymdeithasol heriol er mwyn gallu parhau i ddarparu 
gwasanaethau statudol 

• Cynnal adolygiad o'r Panel Gofal Oedolion a'i effeithiolrwydd fel ffordd o gomisiynu 
gofal cymwys yn ddiogel yng nghyd-destun lleihau cyllidebau 

• Cynyddu ymwybyddiaeth o'r broses atgyfeirio Adran 5 (Personau mewn Sefyllfa o 
Ymddiriedaeth) – ar gyfer oedolion mewn perygl, gan bennu'r ffordd briodol ymlaen 
gyda'r holl asiantaethau yn gweithio gyda'i gilydd i sicrhau eglurder ac arfer gorau

• Cynnal Adolygiad Iechyd Meddwl i gynnwys darpariaeth gyfredol o wasanaethau, 
modelau atal a datblygiad ein darpariaeth fewnol  

o Defnyddio canlyniad yr adolygiad i lywio'r broses o ddatblygu cynnig 
gwasanaeth newydd, gan weithio gyda'r trydydd sector i 
adolygu/ailstrwythuro ein gwasanaethau cymorth presennol ar gyfer pobl ag 
anghenion iechyd meddwl lefel isel.   

• Cynnal mwy o Sesiynau Ffrindiau Dementia yn ein cymunedau gan gynyddu 
ymwybyddiaeth sy'n cyd-fynd â'r Cynllun Cymunedau sy’n Deall Dementia 

• Gweithredu argymhellion yr adroddiad adolygu Cyfleoedd Dydd a Gwaith ar gyfer 
gwasanaeth yn y dyfodol 

• Byw â Chymorth Iechyd Meddwl – llunio cynllun i archwilio gwasanaethau yn 
Wrecsam i ganiatáu i ddinasyddion aros yn y gymuned a lleihau lleoliadau cost 
uchel y tu allan i'r sir.

Dyma beth wnaeth Gofal Cymdeithasol i Oedolion:  

Rheoli'r gyllideb gofal cymdeithasol heriol er mwyn gallu parhau i ddarparu 
gwasanaethau statudol  

Nid yw'n syndod bod sefyllfa’r gyllideb yn parhau i fod yn her go iawn; nid yw'r arian 
sy'n dod i mewn yn ddigon i dalu am y gwasanaethau sydd eu hangen arnom i gefnogi 
ein dinasyddion. Rydym wedi bod yn gweithio'n galed iawn fel Adran i reoli'r risg mewn 
perthynas â hyn. Yng Ngwasanaethau Oedolion rydym wedi gwneud rhai camau mawr 
ymlaen, ac yn parhau i herio ein hunain i barhau i leihau costau wrth gynnal 
gwasanaethau statudol o ansawdd uchel.  

Mae'r gwaith rydyn ni wedi'i wneud i gefnogi ein Un Pwynt Mynediad (y lle y mae pobl 
yn ei gyrraedd pan fyddant yn cysylltu â'r gwasanaethau cymdeithasol am y tro cyntaf) 
yn golygu bod mwy o bobl yn gallu cael yr wybodaeth, y cyngor a'r cymorth sydd eu 
hangen arnynt ar y pwynt cynharaf yn eu taith; mae gweithio gyda'n trydydd sector i 
fuddsoddi a thyfu ein gwasanaethau atal; cynyddu ein cynnig ailalluogi a’n Gwasanaeth 
Atal Integredig fel bod mwy o bobl yn cael eu grymuso i gynnal eu hunain wrth ddarparu 

ar gyfer anghenion gofalwyr di-dâl trwy ein contract gyda NEWCIS i gyd yn ein helpu’n 
fawr i reoli'r gyllideb.  

Pan fydd angen gofal a chymorth mwy ffurfiol ar bobl, rydym wedi rhoi mwy o rwystrau 
a gwrthbwysau ar waith i wneud yn siŵr ein bod yn helpu pobl yn ddigonol, fel nad yw 
pobl yn teimlo eu bod wedi’u dadrymuso rhag gwneud yr hyn y gallant drostynt eu 
hunain, ac rydym yn gweithio'n agos gyda'n cydweithwyr Cyllid i adolygu prosesau i 
sicrhau bod gennym ffyrdd teg a gonest i bobl dalu tuag at eu gofal. 

Rydym wedi canolbwyntio mwy ar ddata a gwybodaeth sydd wedi helpu i lywio ar 
feysydd gwariant. Cawsom gymorth corfforaethol sydd wedi darparu gwybodaeth 
gyllidebol well, sydd yn ei dro wedi sicrhau bod gennym fesurau olrhain cywir ac adrodd 
da ar berfformiad ariannol. Rydym wedi symleiddio rhai o'n prosesau ac wedi cyflwyno 
strwythurau llywodraethu mwy a mwy cadarn. Gwnaethom adolygu ein trefniadau 
comisiynu, ac rydym wedi newid y system dalu sy'n rhoi mwy o gyfle i ragfynegi.     

Cynnal adolygiad o'r Panel Gofal Oedolion a'i effeithiolrwydd fel ffordd o 
gomisiynu gofal cymwys yn ddiogel yng nghyd-destun lleihau cyllidebau  

Mae ein Panel Gofal Cymunedol newydd yn gweithio'n dda iawn. Mae gennym gyfuniad 
o weithwyr proffesiynol o waith cymdeithasol, therapi galwedigaethol a chyllid ym mhob 
cyfarfod, i gyd yn gweithio gyda'i gilydd, i adolygu pob cais am ofal a chymorth a gwirio 
eu bod yn adlewyrchu'r hyn sy'n bwysig i'r person, eu bod yn canolbwyntio ar gryfder 
(felly maent yn edrych ar yr hyn y gall person ei wneud yn y lle cyntaf), eu bod yn 
dangos tystiolaeth bod unrhyw gymorth anffurfiol fel teulu, cymunedol neu'r trydydd 
sector wedi'i archwilio. Yn y pen draw, gwirio bod y gofal a'r cymorth y gofynnwyd 
amdanynt yn gymwys ac mai dyma'r math a'r swm cywir i gwrdd â'r hyn sy'n bwysig i'r 
person. O ganlyniad, rydym yn gweld cynlluniau gofal a chymorth sy'n canolbwyntio ar 
gryfder, a darpariaeth gwasanaethau mwy cost-effeithiol.  

Cynyddu ymwybyddiaeth o'r broses atgyfeirio Adran 5 (Personau mewn Sefyllfa 
o Ymddiriedaeth) – ar gyfer oedolion mewn perygl, gan bennu'r ffordd briodol 
ymlaen gyda'r holl asiantaethau yn gweithio gyda'i gilydd i sicrhau eglurder ac 
arfer gorau 

Drwy gydol y flwyddyn, mae'r Tîm Diogelu Oedolion wedi bod yn ymwneud yn helaeth â 
chynyddu ymwybyddiaeth ynghylch y broses atgyfeirio oedolion mewn perygl ar gyfer 
pobl mewn sefyllfa o ymddiriedaeth (Adran 5). 

Mae'r tîm wedi cael cynrychiolaeth a chyfranogiad gweithredol mewn gweithdai 
rhanbarthol, sy'n gyfrifol am ddatblygu'r polisi cenedlaethol newydd ar gyfer Personau 
mewn Sefyllfa o Ymddiriedaeth (Adran 5). Mae hyn wedi cynnwys ymgynghori, 
mewnbwn gweithredol, her a chytundeb â'r cynnwys. Bydd y polisi cenedlaethol yn 
hollbwysig wrth alinio'r broses a'r weithdrefn o ran yr atgyfeiriadau hyn. 

Mae cydweithio â phartneriaid amlasiantaethol wedi bod yn llwyddiannus a diwygiwyd y 
ffurflen atgyfeirio Oedolion mewn Perygl Ranbarthol yn llwyddiannus i gynnwys nodi a 
rhybuddio pryd mae ymholiadau Oedolion mewn Perygl (a.126) yn gysylltiedig â 
pherson mewn sefyllfa o ymddiriedaeth. Mae'r gwelliant defnyddiol iawn hwn yn cefnogi 
ein partneriaid asiantaeth, sefydliadau'r trydydd sector a gwasanaethau darparwyr wrth 
gyflwyno pryderon.  

Mae'r Tîm Diogelu Oedolion yn ymdrechu i hyrwyddo ymgynghori’n fewnol ac yn allanol 
o ran oedolion mewn perygl/personau mewn sefyllfa o ymddiriedaeth. Mae'r 
ymgynghoriad hwn yn cynnwys yr holl bartneriaid amlasiantaethol, sefydliadau'r trydydd 
sector, gwasanaethau darparwyr, a thimau amlasiantaethol. 

Mae'r tîm yn parhau i fynychu cyfarfodydd tîm a fforymau amlasiantaethol i hyrwyddo ac 
addysgu ynghylch gweithdrefnau Adran 5. Mae hyn yn cynnwys gwahoddiad i 
sefydliadau allanol fel siaradwyr gwadd yng nghyfarfodydd y Tîm Diogelu Oedolion i 
sicrhau bod trafodaethau dwyffordd yn cael eu cynnal, a bod pob cyfle i hyrwyddo arfer 
gorau ar waith. 

Mae'r tîm yn mynd ati i gymryd rhan a chynorthwyo yn y gwaith o gynllunio a chyflwyno 
dwy gynhadledd Diogelu Corfforaethol trwy gydol y flwyddyn, fel cyfle arall i hyrwyddo 
ac addysgu mewn perthynas â phrosesau a gweithdrefnau Adran 5.

Trwy bob un o'r uchod, mae'r Tîm Diogelu Oedolion wedi mynd ati i wneud 
gwahaniaeth i wybodaeth ac ymwybyddiaeth o'r gweithdrefnau adnabod ac 
atgyfeirio/adrodd yr Oedolyn mewn Perygl a'r Person mewn Sefyllfa o Ymddiriedaeth ar 
draws y lleoliadau mewnol o fewn Gofal Cymdeithasol i Oedolion, partneriaid 
amlasiantaethol, sefydliadau'r trydydd sector, a lleoliadau darparwyr.  

Cynnal Adolygiad Iechyd Meddwl i gynnwys darpariaeth gyfredol o wasanaethau, 
modelau atal a datblygiad ein darpariaeth fewnol  

Defnyddio canlyniad yr adolygiad i lywio'r broses o ddatblygu cynnig 
gwasanaeth newydd, gan weithio gyda'r trydydd sector i adolygu/ailstrwythuro 
ein gwasanaethau cymorth presennol ar gyfer pobl ag anghenion iechyd meddwl 
lefel isel.  

Yn 2024/25, rydym wedi ymgymryd ag: 

Adolygiad Advanced Brighter Futures – gwnaethom nodi bod gan ABF lu o adnoddau 
sefydledig i ddarparu gwasanaethau iechyd meddwl ar garreg ein drws i bobl sy'n profi 
anawsterau iechyd meddwl ysgafn i gymedrol. Mae'r ddarpariaeth gwasanaeth yn 
effeithiol ac yn effeithlon, ac ni fyddai efelychu’r gwasanaeth yn fewnol yn gost-effeithiol 
a byddai'n creu dull mwy ffurfiol, a allai atal dinasyddion rhag ymgysylltu'n annibynnol.  
Er mwyn adeiladu'r gwasanaeth 3ydd sector, mae'r meini prawf wedi'u newid i 
hunanatgyfeirio, yn ogystal ag atgyfeiriadau proffesiynol, ac mae’r meini prawf ar gyfer 
mynediad wedi'u diwygio. Mae cyllid ychwanegol wedi'i ddarparu i sicrhau bod y 
gwasanaeth yn gallu datblygu ym maes sgiliau hunaneiriolaeth a hyfforddiant bywyd, 
mae hyn wedi galluogi dinasyddion i ddatblygu sgiliau hyder a datrys problemau, 
cynyddu annibyniaeth a gwella iechyd meddwl.  

Adolygiad Adferiad – mae'r gwasanaeth yn darparu cam i lawr o ysbyty neu leoliad 
hirdymor, er mwyn galluogi dinasyddion i ddatblygu'r sgiliau a'r hyder i weithio tuag at 
reoli eu tenantiaethau eu hunain yn y dyfodol. Rydym wedi gwella cyfathrebu rhwng 
Adferiad, y porth tai a'r Tîm Lles Cymunedol, mae hyn wedi galluogi ymatebion ataliol 
effeithiol i denantiaeth yn methu a derbyniadau amhriodol i ofal hirdymor neu wardiau 
cleifion mewnol. Gan weithio gyda'n gilydd, rydym yn gallu darparu atebion cymesur ac 
effeithiol i gynnal dinasyddion yn eu cartrefi eu hunain, gan gynnal integreiddio, 
cynhwysiant cymunedol ac annibyniaeth.  

Cerrig Camu – mae'r gwasanaeth yn darparu gwasanaeth therapiwtig cyfrinachol mawr 
ei angen i ddinasyddion Wrecsam gyda'r opsiwn i ddinasyddion hunangyfeirio. Mae gan 
ddinasyddion sy'n hysbys i'r Tîm Lles Cymunedol lefel dda o fynediad at y gwasanaeth, 
ac mae wedi eu galluogi i geisio cymorth mawr ei angen a mynd i'r afael â thrawma heb 
ei ddatrys sy'n effeithio ar eu hiechyd meddwl.  

Yr hybiau allgymorth – Rydym wedi mynychu sesiynau Partneriaeth Parc Caia unwaith 
bob pythefnos, lle rydym yn cysylltu â MIND a chymuned leol Parc Caia, Byddin yr 
Iachawdwriaeth, Purdie (Trevor) a'r hwb lles yng nghanol y dref. Ar hyn o bryd rydym yn 
archwilio’r syniad o ddatblygu hwb yng Nglynceiriog i bontio'r ardaloedd gwledig. Mae'r 
Hybiau yn cynnig cyfeiriad ac arweiniad anffurfiol wyneb yn wyneb i ddinasyddion, er 
mwyn sicrhau mynediad cyfartal at wasanaethau priodol y 3ydd sector a, lle mae 
angen, mynediad at wasanaethau cymdeithasol. Mae hyn yn galluogi’r broses o 
ddatblygu cysylltiadau cymdeithasol cryf, yn atal atgyfeiriadau diangen i'r ALl ac yn 
darparu ymateb cyflym ac effeithiol. 

Cyfarfodydd wythnosol rhyddhau o'r ysbyty – rydym wedi gweithio mewn partneriaeth 
â'r wardiau cleifion mewnol Iechyd Meddwl, i wella trefniadau rhyddhau, i atal arosiadau 
hirdymor, aildderbyniadau a sicrhau bod gofal diogel, priodol a chymesur yn cael ei 
ddarparu ar ôl i gleifion gael eu rhyddhau. Yn ystod y 3 mis y buom yn ymgysylltu â'r 
broses, cafwyd gostyngiad sylweddol mewn oedi wrth ryddhau cleifion, ac mae’r 
gwahaniaeth mewn ansawdd ac effeithiolrwydd trefniadau rhyddhau wedi bod yn 
amlwg. Mae hyn wedi cynyddu canlyniadau gwell o ran ansawdd bywyd a darpariaeth 
gofal i ddinasyddion, ac wedi lleihau’r galw uchel am welyau, gyda chymorth panel 
medrus o weithwyr proffesiynol iechyd, gofal cymdeithasol, tai a'r 3ydd sector. Rydym 
bellach yn gweithio tuag at ymgysylltu â rheoli achosion cymhleth gyda'r ward, i fynd i'r 
afael ag arosiadau cleifion mewnol hirdymor, ac mae wedi gweithio’n dda o ran gwella 
gweithio mewn partneriaeth. 

Panel porth tai – rydym wedi mynychu cyfarfodydd panel misol i eirioli dros anghenion 
tai dinasyddion, a rhannu profiad a gwybodaeth ynghylch prosiectau tai sydd ar ddod, 
lefel yr angen i gynyddu ymwybyddiaeth o gymhwysedd ar gyfer gwasanaethau, a 
sicrhau ymateb cymesur a chyflym, gan hyrwyddo annibyniaeth, a sicrhau bod y 
gwasanaeth cywir yn cael ei ddarparu ar yr adeg gywir i hyrwyddo lles dinasyddion ac 
ansawdd bywyd. 

Swydd gweithiwr cymdeithasol pontio – Rydym yn y cam cynllunio o ddatblygu rhai 
llwybrau pontio i Iechyd Meddwl Oedolion, gyda'r nod o hyrwyddo strategaeth ataliol, 
canlyniadau gwell i'r dinesydd a gwella perthnasoedd gwaith rhwng 
adrannau/asiantaethau.  

VARM - rydym wedi mynychu cyfarfodydd y panel amlddisgyblaethol Rheoli Risg i 
Oedolion sy'n Agored i Niwed yn rheolaidd. Y diben yw rhannu gwybodaeth ar gyfer 
dinasyddion 18 oed ac yn hŷn sydd mewn perygl sylweddol o hunanesgeulustod, sy’n 
gwrthod gwasanaethau, neu sydd mewn perygl o niwed gan 3ydd parti. Mae rhannu 
gwybodaeth ag asiantaethau partner wedi ein galluogi i ddatrys problemau ar y cyd, a 
chymryd camau ataliol, lliniaru risg a sicrhau bod dinasyddion yn cael eu cefnogi'n 
ddiogel. 

Prosiect Tai Iechyd Meddwl – rydym wedi gweithio gyda'r tîm rheoli prosiectau gofal 
cymdeithasol i sicrhau bod y datblygiad tai yn dwyn ffrwyth, yn benodol ar gyfer 
dinasyddion sydd wedi'u lleoli y tu allan i'r sir, ymhell o gartref a theulu. Bydd 
manteision y fenter dychwelyd yn hyrwyddo gweithio'n agosach yn ardal cartref y 
dinasyddion, y cyfle i adleoli i'w tenantiaeth eu hunain gyda chymorth a chefnogaeth.  

Bydd dinasyddion yn cael eu cefnogi i ddatblygu sgiliau ac annibyniaeth i liniaru effaith 
sefydliadeiddio, gwella ansawdd bywyd pob dydd, tryloywder mewn gwasanaethau a 
modelau effeithiol o ofal a chymorth sy'n effeithiol ac yn gynaliadwy.  

Cynnal mwy o Sesiynau Ffrindiau Dementia yn ein cymunedau gan gynyddu 
ymwybyddiaeth sy'n cyd-fynd â'r Cynllun Cymunedau sy’n Deall Dementia  

Yn 2024/25, gwnaethom gynnal 5 sesiwn ffrindiau dementia gydag aelodau o'r 
cyhoedd. Daeth cyfanswm o 48 o bobl yn ffrindiau dementia ar y sesiynau hyn, a 
chawsant eu cynnal gan wahanol aelodau o Grŵp Llywio Wrecsam sy'n Deall 
Dementia. 

Rydym hefyd wedi ymweld ag ysgolion a cholegau i gynnal sesiynau ffrindiau dementia, 
ac mae'r rhain wedi profi’n llwyddiannus. 

Mae'r Cydlynydd CCU ar gyfer Dementia a chydweithiwr o'r Gymdeithas Alzheimer’s 
hefyd wedi cynnal 4 sesiwn i aelodau o'r cyhoedd a gweithwyr proffesiynol i hyrwyddo'r 
llwybr cymorth cof, ac wedi cyfuno sesiynau gwybodaeth ffrindiau dementia yn y 
digwyddiadau hyn. 

Gweithredu argymhellion yr adroddiad adolygu Cyfleoedd Dydd a Gwaith ar gyfer 
gwasanaeth yn y dyfodol  

Cafodd yr Adolygiad a'r argymhellion eu llofnodi gan y Pwyllgor Craffu Diogelu, 
Cymunedau a Lles ar 12 Rhagfyr 2023.  

Mae cynnydd da wedi'i wneud o ran cyflawni'r camau gweithredu:  

• Nid oedd Prosiect Gardd Erlas wedi bod ar agor ers cyn cyfyngiadau COVID-19, ac 
mae bellach ar gau yn barhaol. 

• Mae Multi Me yn parhau i gael ei ddefnyddio ar draws Gwasanaethau Dydd, gan roi 
cyfle i ddinasyddion gofnodi eu canlyniadau, ac mae’n cefnogi'r broses adolygu 
cynlluniau gofal parhaus. 

• Mae contract yr Ardd Furiog yn cael ei adolygu'n flynyddol gan dîm Contractau 
CBSW. 

• Mae gwasanaethau darparwyr wedi cwblhau Disgrifiadau Swydd cyffredinol ar gyfer 
Rheolwyr Cofrestredig ac Arweinwyr Tîm, bydd cam 2 yn adolygu Disgrifiadau 
Swydd ar gyfer Gweithwyr Cymorth. 

• Daeth y camau i allanoli’r Gwasanaeth Cyfleoedd Gwaith i ben oherwydd bod y 
Strategaeth Cyflogaeth â Chymorth Ranbarthol ar gyfer Pobl ag Anableddau Dysgu 
yn cael ei gweithredu, a oedd yn cynnig y cymorth hwn.  

• Mae gwaith yn mynd rhagddo i ddatblygu'r rôl gweithiwr cymorth 'allgymorth'.  Mae 
swyddi wedi eu hysbysebu. Fodd bynnag, mae diffyg ymgeiswyr wedi oedi cynnydd. 

Byw â Chymorth Iechyd Meddwl – llunio cynllun i ehangu gwasanaethau adfer 
drwy gynyddu ein darpariaeth ein hunain yn Wrecsam i ganiatáu i ddinasyddion 
aros yn y gymuned a lleihau lleoliadau cost uchel y tu allan i'r sir.  

Y flaenoriaeth gychwynnol oedd i'r Tîm Lles Cymunedol adolygu pobl o fewn lleoliadau 
cost uchel y tu allan i'r sir, gan gefnogi eu canlyniadau. Y camau nesaf fydd i'r 

Gwasanaeth Adfer weithio mewn partneriaeth â Chomisiynwyr i archwilio’r gwaith o 
ehangu’r gwasanaeth byw â chymorth mewnol a'r allgymorth cymunedol.   

Sut gallwn ni wneud yn well? Beth yw ein blaenoriaethau ar gyfer 
gwella, yn enwedig dros y flwyddyn i ddod? 

Gofal Cymdeithasol Plant 

Dyma beth mae Gofal Cymdeithasol i Blant am ei wneud yn 2025-26 

• Datblygu ac ymgorffori'r broses 'Amddiffyn plant yn effeithiol' yn Wrecsam ymhellach  

Gofal Cymdeithasol Oedolion 

Dyma beth mae Gofal Cymdeithasol i Oedolion am ei wneud yn 2025-26 

• Rhoi gweithgareddau Hwb Lles gwell ar waith, i ymgysylltu â chynulleidfa ehangach 
a mwy amrywiol yn effeithiol. 

• Cynnal ymchwil i fodelau newydd ac arloesol ar gyfer gofal cartref, gan nodi dulliau 
sy'n gwella ansawdd gofal, yn cynyddu effeithlonrwydd ac yn cefnogi byw'n 
annibynnol.  

• Gwneud tai cymorth 'Rhodfa Eaton' yn weithredol. Bydd Rhodfa Eaton yn darparu 
tai cymorth a thai anghenion cyffredinol. Bydd y llawr gwaelod yn darparu byw a 
rennir i 4 dinesydd, gyda phob ystafell wely yn cynnwys eu hystafelloedd ymolchi eu 
hunain, gyda chymorth staffio 24 awr, ynghyd â 4 fflat ar gyfer byw’n fwy annibynnol 
gyda chymorth hyblyg yn ôl yr angen.   

4. Gwybodaeth Arall

Arolygiadau ac adolygiadau  

Arolygiaeth Gofal Cymru (AGC) yw’r rheoleiddiwr annibynnol ar gyfer gofal 
cymdeithasol a gofal plant. 

Cynhelir cyfarfodydd ddwywaith y flwyddyn gydag AGC a'r Uwch Bennaeth 
Gwasanaeth ar gyfer Gofal Cymdeithasol i Blant a Gofal Cymdeithasol i Oedolion. 

Yn y cyfarfod diweddaraf, a gynhaliwyd ym mis Ebrill 2025, cydnabuwyd y 3 prif 
gryfderau cyffredinol canlynol o Ofal Cymdeithasol i Blant:  

• Cadw'r gweithlu, a gweithlu gwydn ac ymroddedig i Ofal Cymdeithasol i Blant ar bob 
lefel, gan gynnwys staff asiantaeth. Mae hyn yn cefnogi newidiadau a gweithio 
arloesol.

• Gwaith trawsnewidiol yng Ngofal Cymdeithasol i Blant, sy'n adlewyrchu arloesedd a 
meddwl yn greadigol i fynd i'r afael ag anghenion.  

• Cysondeb gwasanaeth - Mae Gofal Cymdeithasol i Blant yn 'ddigonol i dda' o ran 
sut mae'n cefnogi teuluoedd, gyda chymorth mentrau fel ysgrifennu'n uniongyrchol 
at blant, ffocws ar y cydgynhyrchu, ac ymrwymiad i ddod yn weithlu sy'n ystyriol o 
drawma.

Cydnabuwyd y 3 prif her gyffredinol ganlynol o Ofal Cymdeithasol i Blant hefyd:  

• Recriwtio i gyflawni parhad y gweithlu  
• Perthnasoedd gwaith ag Iechyd – megis mynd i'r afael â bylchau ynghylch cyllid ar y 

cyd a phrosesau uwchgyfeirio cliriach.  
• Cysondeb perfformiad – yn cael ei reoli trwy oruchwyliaeth gryfach o berfformiad 

gweithwyr unigol; ac ystyried technoleg ddigidol/Deallusrwydd Artiffisial.  

Yn y cyfarfod diweddaraf a gynhaliwyd ym mis Mai 2025, cydnabuwyd y cynnydd 
cadarnhaol canlynol mewn perthynas â Gofal Cymdeithasol i Oedolion: 

• Mae cynnydd sylweddol wedi'i wneud yng Ngofal Cymdeithasol i Oedolion, gan 
fyfyrio ar adroddiadau gwella blaenorol.  

• Mae'r Bwrdd Gwella Oedolion wedi gyrru gwelliannau cadarnhaol, gan adlewyrchu 
cynnydd sylweddol a gweithredu strategaethau gwella yn effeithiol.  

• Mae'r ALl yn ymfalchïo yn ei ddiwylliant a'i ysbryd tîm, gyda staff a rheolwyr 
ymroddedig sy'n cefnogi ei gilydd. Mae sesiynau adborth rheolaidd, fel sesiynau 
galw heibio penaethiaid gwasanaeth, wedi bod yn allweddol wrth ddeall safbwyntiau 
staff a gwella gwasanaethau. 

Y ddau brif faes ar gyfer gwella parhaus ar gyfer Gofal Cymdeithasol i Oedolion yw:  

• Datblygu fframwaith perfformiad cynhwysfawr. Mae datblygu fframwaith perfformiad 
cywir yn hanfodol ar gyfer mesur perfformiad a rhagfynegi tueddiadau yn y dyfodol. 
Mae'n debygol o fod yn 2027 cyn bod fframwaith perfformiad cwbl gynhwysfawr ar 
waith. 

• Rhoi contractau newydd ar waith. Mae sicrhau bod y prosesau hyn yn cael eu 
cynnal yn effeithiol yn hanfodol ar gyfer cynnal safonau uchel o ddarpariaeth 
gwasanaeth a chydymffurfiaeth â gofynion statudol. Mae Gofal Cymdeithasol i 
Oedolion wedi ymrwymo i fynd i'r afael â'r heriau hyn trwy ymdrechion gwella 
parhaus a phartneriaethau cryf. Trwy ganolbwyntio ar y cryfderau hyn, a mynd i'r 
afael â meysydd a nodwyd i'w gwella, gall Gofal Cymdeithasol i Oedolion barhau i 
wella ei ddarpariaeth gwasanaeth a'i gymorth ar gyfer y gymuned. 

Cwynion a sylwadau  

Cwynion 

Mae cwynion yn cael eu trin yn unol â gweithdrefn gwyno statudol y gwasanaethau 
cymdeithasol, sy'n cael ei rheoli gan dîm cwynion canolog yn y Cyngor. Mae gan y tîm 
berthynas waith ardderchog gydag uwch reolwyr ar draws yr adran, ac maent mewn 
cysylltiad yn rheolaidd i fynd i'r afael â chwynion.  

Mae adroddiad llawn ar gwynion a chanmoliaeth yn cael ei gyflwyno i'r pwyllgor craffu 
perthnasol yn flynyddol, ac yn cael ei gyhoeddi wedyn ar wefan y Cyngor. Mae hyn yn 
sicrhau craffu priodol ar y cwynion a dderbynnir gan aelodau, ac yn cynnig tryloywder i'r 
cyhoedd (wrth sicrhau bod manylion yr achwynwyr yn parhau i fod yn gwbl gyfrinachol).  

Yn ystod 2024/25, mae nifer y cwynion a dderbyniwyd wedi gostwng, gyda 49 yn cael 
eu derbyn o'i gymharu â 75 a dderbyniwyd yn ystod 2023/24. Ymchwiliwyd i 3 cwyn yn 
annibynnol yng Ngham 2, gostyngiad o 7 ymchwiliad o’r flwyddyn flaenorol.   

Er bod nifer y cwynion wedi gostwng, mae llawer o waith yn cael ei wneud gan yr Adran 
a'r Tîm Cwynion i ddatrys problemau'n gyflym ac yn effeithiol. Mae'r gweithdrefnau'n 
nodi nad yw'n ofynnol cofnodi cwynion llafar y gellir eu datrys o fewn 1 diwrnod gwaith 
drwy'r gweithdrefnau statudol. Gall hyn fod yn ffactor sy'n cyfrannu at y nifer llai o 
gwynion a gofnodwyd. 

At ddibenion adrodd, cofnodir canlyniadau'r cwynion fel rhai wedi'u cadarnhau, wedi'u 
cadarnhau'n rhannol a heb eu cadarnhau. Ystyrir bod canlyniad wedi'i gadarnhau'n 
rhannol pan fydd y gwyn yn cynnwys nifer o elfennau, ac mae o leiaf un wedi’i 
chadarnhau, er mewn llawer o achosion mae hyn yn ymwneud â materion eilaidd, ac ni 
chaiff prif elfen y gwyn ei chadarnhau. 

Cwynion Gofal Cymdeithasol i Oedolion 

Gwelodd Gofal Cymdeithasol i Oedolion ostyngiad yn nifer y cwynion a dderbyniwyd yn 
ystod y flwyddyn, i lawr i 18 o 34. O'r rhain, ymdriniwyd â 17 yng Ngham 1, a gwaeth 
cwyn arall osgoi'r cam cychwynnol ar gyfer ymchwiliad annibynnol ar unwaith. 

Cafodd 13 o'r 18 cwyn eu 'cadarnhau' neu eu 'cadarnhau'n rhannol', sy'n cyfateb i 72%, 
cynnydd bach o'r 71% yn y cyfnod blaenorol. Ym mhob achos, cyflwynwyd 
ymddiheuriad a chymerwyd camau i ddatrys y problemau. O'r 18 cwyn, ni chafodd un 
ohonynt eu huwchgyfeirio i Gam 2 ar gyfer ymchwiliad annibynnol, a fyddai'n dangos 
bod yr achwynwyr yn fodlon bod eu pryderon wedi cael sylw yn briodol yn y cam 
cychwynnol.  

2024/25 2023/24 2022/23

Gofal Cymdeithasol i Oedolion 18 34 20 

Gofal Cymdeithasol i Blant 31 41 38 

Cyfanswm 49 75 58

Gwasanaeth 2024/25 2023/24 2022/23

Anabledd 9 10 7

Diogelu ac Iechyd Meddwl 0 4 8

Pobl Hŷn 9 16 5

Gwasanaethau Cofrestredig 0 4 0

CYFANSWM 18 34 20

Trosolwg o Gwynion Gofal Cymdeithasol i Blant

*Mae'r Gwasanaeth Anabledd yn cael ei reoli gan Gofal Cymdeithasol i Oedolion ond 
mae'n cefnogi Oedolion a Phlant. Felly, at ddibenion adrodd, mae'r cwynion sy'n 
ymwneud â phlant wedi'u cynnwys yn yr Adran hon. 

** Sylwer, oherwydd ailstrwythuro mewnol y gwasanaethau, efallai y bydd rhai timau 
wedi symud o un gwasanaeth i'r llall, gan olygu nad yw'r cymariaethau blynyddol yn 
hollol gywir dros y 3 blynedd diwethaf o adrodd.

Derbyniodd y Gwasanaeth 31 o gwynion, gostyngiad o'r 41 a dderbyniwyd yn y 
flwyddyn flaenorol. O'r rhain, ymdriniwyd â 29 yng Ngham 1, gyda 2 gwyn yn cael eu 
hystyried ar unwaith yng Ngham 2 yn seiliedig ar gymhlethdodau'r achos.  

O'r 29 cwyn yng Ngham 1, cafodd 18 eu 'cadarnhau/cadarnhau'n rhannol'. Mae hyn yn 
cyfateb i 62%, gostyngiad bach o'r 63% yn y flwyddyn flaenorol. Ni chafodd yr un o'r 29 
cwyn hyn eu huwchgyfeirio i gam 2, sy'n glod i'r rheolwyr am fynd i'r afael â'r materion 
yn y cam cychwynnol.   

Canmoliaeth 

Derbyniwyd 21 canmoliaeth yn ystod y flwyddyn gan ddefnyddwyr gwasanaeth a'u 
teuluoedd, gostyngiad bach o'r flwyddyn flaenorol (36 yn 2023/24). O'r rhain, roedd 17 
ar gyfer Gofal Cymdeithasol i Oedolion, a 4 ar gyfer Gofal Cymdeithasol i Blant.  

Enghraifft o'r ganmoliaeth a dderbyniwyd gan Ofal Cymdeithasol i Oedolion: 

"Ar ôl derbyn cyngor gan y tîm priodol, gallaf nawr ddweud bod fy Nhad wedi cael yr 
help sydd ei angen arno ef a minnau. Mae ei Weithiwr Cymdeithasol newydd mor 
amyneddgar, ac mae'r aelod o staff o Iechyd Galwedigaethol wedi bod yn wych. Er 
gwaethaf amharodrwydd cychwynnol Dad, mae gofalwyr bellach yn ymweld ag ef 
ddwywaith yr wythnos, ac mae hyn wedi arwain at welliant sylweddol i'm hiechyd 
meddwl, yn ogystal â'i fod bellach yn cael y cymorth sydd ei angen arno. Hoffwn ddiolch 
o galon i bawb sy'n cymryd rhan.”

Enghraifft o'r ganmoliaeth a dderbyniwyd gan Ofal Cymdeithasol i Blant: 

Gwasanaeth 2024/25 2023/24 2022/23

Rhianta Corfforaethol 12 14 10 

Gofal a Chymorth** 12       23 20 

Diogelu a Sicrwydd Ansawdd** 2 0 2 

Anabledd* 5 4 6 

CYFANSWM 31 41 38 

"Derbyniwyd e-bost yn diolch i'r aelodau staff a arhosodd yn yr ysbyty gyda'r fam a'r 
plentyn tan 11:30 ar nos Wener. Dangosodd yr aelodau staff amynedd a rhoddwyd 
sicrwydd i'r fam mewn ymateb i'r hyn a oedd yn sefyllfa anodd a llawn straen.   

Cyfeirio at ffynonellau gwybodaeth eraill  

Mae'r adran olaf hon yn rhestru lle gallwch ddod o hyd i ragor o wybodaeth am rai o'r 
pethau a nodwyd yn yr adroddiad hwn.  

• Strwythur y Cyngor
• Cynllun y Cyngor 2023 - 2028
• Bwrdd Diogelu Gogledd Cymru
• Eich Llais Wrecsam
• Adroddiad Arolygu Gwerthuso Perfformiad 2022
• Canmoliaeth a Chwynion y Cyngor
• Dewis Cymru 
• Darparu Gofal Cymdeithasol mewn Cymru Wrth-hiliol - Cymdeithas 

Cyfarwyddwyr Gwasanaethau Cymdeithasol Cymru 2023

Adroddiadau a dogfennau'r Cyngor 

• Datblygu'r Gweithlu Gofal Cymdeithasol - Cynllun lleol ar gyfer Wrecsam 
2025/26

• Safonau’r Gymraeg 
• Strategaeth Atal a Chymorth Cynnar

5. Atodiadau 

Atodiad A – Rhestr Termau 

Eiriolaeth Mae eiriolwyr ym maes gofal cymdeithasol yn 
annibynnol ar yr awdurdod lleol (cyngor lleol) 
a'r GIG. Maen nhw wedi'u hyfforddi i helpu 
pobl i ddeall eu hawliau, mynegi eu barn a'u 
dymuniadau, a helpu i sicrhau bod eu llais yn 
cael ei glywed. 

Cynllun Gweithredu Cymru Wrth-hiliol 
(CGCWH)

Mae Llywodraeth Cymru yn bwriadu mynd i'r 
afael â hiliaeth a gwneud 'newidiadau 
ystyrlon a mesuradwy' i fywydau pobl Ddu, 
Asiaidd ac ethnig leiafrifol yng Nghymru.  
Nod y cynllun yw gwneud Cymru yn wlad 
wrth-hiliol erbyn 2030. 

Cynllun Gofal a Chymorth Mae cynllun gofal a chymorth yn ddogfen 
sy'n nodi'r hyn sydd wedi'i drafod yn ystod 
asesiad anghenion gofal cymdeithasol a’r 
hyn sy'n mynd i ddigwydd o ganlyniad.  
Mae'n gynllun y mae'n ofynnol i awdurdod 
lleol ei baratoi a'i gynnal o dan adran 54 (1) 
Deddf Gwasanaethau Cymdeithasol a 
Llesiant (Cymru) 2014.

https://www.wrecsam.gov.uk/service/strwythur-cyfundrefnol
https://www.wrecsam.gov.uk/service/cynllun-y-cyngor-2023-28
https://www.bwrdddiogelugogleddcymru.cymru/
https://yourvoice.wrexham.gov.uk/cy-GB/
https://www.arolygiaethgofal.cymru/sites/default/files/2022-08/220830-wrecsam-Arolygiad-Gwerthuso-Perfformiad-cy.pdf
https://www.wrecsam.gov.uk/service/cysylltu/canmoliaeth-chwynion
https://www.dewis.cymru/
https://www.adss.cymru/cy/blog/post/delivering-social-care-in-an-anti-racist-wales-report
https://www.adss.cymru/cy/blog/post/delivering-social-care-in-an-anti-racist-wales-report
https://www.wrecsam.gov.uk/sites/default/files/2025-05/scwdp-local-plan-2526-w.pdf
https://www.wrecsam.gov.uk/sites/default/files/2025-05/scwdp-local-plan-2526-w.pdf
https://www.wrecsam.gov.uk/service/canmoliaeth-chwynion/safonaur-gymraeg
https://www.wrecsam.gov.uk/service/strategaeth-atal-chymorth-cynnar

Eiriolaeth Mae eiriolwyr ym maes gofal cymdeithasol yn 
annibynnol ar yr awdurdod lleol (cyngor lleol) 
a'r GIG. Maen nhw wedi'u hyfforddi i helpu 
pobl i ddeall eu hawliau, mynegi eu barn a'u 
dymuniadau, a helpu i sicrhau bod eu llais yn 
cael ei glywed. 

Plant â Phrofiad o Fod mewn Gofal Mae profiad o fod mewn gofal yn derm 
ymbarél sy’n gallu golygu plant/pobl ifanc 
sy’n: 
• Derbyn gofal gartref trwy Orchymyn Gofal 
• Derbyn gofal oddi cartref mewn tŷ preswyl i 
blant, mewn lleoliad maeth neu mewn lleoliad 
teuluol (sy'n derbyn gofal neu heb fod yn 
derbyn gofal) 
• Wedi derbyn gofal yn flaenorol, lle ar ryw 
adeg yn eu bywydau maen nhw wedi cael 
unrhyw un o'r profiadau uchod. Efallai nad 
oedd y plentyn/person ifanc erioed wedi 
derbyn gofal ffurfiol.

Arolygiaeth Gofal Cymru (AGC) AGC yw rheoleiddiwr darparwyr gofal 
cymdeithasol. Mae AGC yn cofrestru, yn 
arolygu ac yn cymryd camau i wella safon a 
diogelwch gwasanaethau ar gyfer lles pobl 
yng Nghymru. 

Person sy’n gadael gofal Yng Nghymru, mae pobl sy'n gadael gofal yn 
unigolion sydd wedi bod yng ngofal yr 
awdurdod lleol am o leiaf 13 wythnos ers eu 
bod yn 14 oed ac sydd wedi gadael gofal ar, 
neu ar ôl, eu pen-blwydd yn 16 oed. Bwriedir 
i'r cymorth a ddarperir i bobl sy'n gadael gofal 
fod yn gyfwerth â'r hyn y mae’n rhesymol i 
blentyn nad yw wedi derbyn gofal ddisgwyl ei 
dderbyn gan ei rieni.

Cynllun Cymorth i Ofalwyr Os oes gan ofalwyr di-dâl anghenion sy'n 
gymwys i gael cymorth, mae gan yr 
awdurdod lleol ddyletswydd statudol i 
gynllunio ar gyfer, a diwallu'r anghenion 
hynny, drwy ddarparu 'Cynllun Cymorth i 
Ofalwr.' Lle nodir anghenion cymwys am 
gymorth ar gyfer y gofalwr di-dâl, rhaid i 
awdurdod lleol sicrhau bod yr anghenion hyn 
yn cael eu diwallu.

Plant sy’n Derbyn Gofal (PDG) Nid yw plant a phobl ifanc sy'n 'derbyn gofal' 
yn byw gyda'u rhieni, naill ai dros dro neu'n 
barhaol, oherwydd am lawer o resymau, ni 
allant ofalu amdanynt yn ddiogel.

Eiriolaeth Mae eiriolwyr ym maes gofal cymdeithasol yn 
annibynnol ar yr awdurdod lleol (cyngor lleol) 
a'r GIG. Maen nhw wedi'u hyfforddi i helpu 
pobl i ddeall eu hawliau, mynegi eu barn a'u 
dymuniadau, a helpu i sicrhau bod eu llais yn 
cael ei glywed. 

Cofrestr Amddiffyn Plant Mae'r gofrestr amddiffyn plant yn rhestr 
gyfrinachol o'r holl blant yn yr ardal leol sydd 
wedi'u nodi fel rhai sydd mewn perygl o 
niwed sylweddol. Mae'r gofrestr yn caniatáu i 
unigolion awdurdodedig mewn gwaith 
cymdeithasol, addysg, iechyd, yr heddlu a'r 
sector gwirfoddol wirio a yw’n hysbys bod 
plentyn maen nhw'n gweithio gydag ef mewn 
perygl.  

Os yw plentyn yn cael ei ychwanegu at y 
gofrestr amddiffyn plant, mae’n rhaid bod 
ganddo hefyd gynllun amddiffyn plant. Mae'r 
cynllun amddiffyn plant yn nodi: 

• sut y bydd gweithwyr cymdeithasol yn 
gwirio lles y plentyn 

• pa newidiadau sydd eu hangen i 
leihau'r risg i'r plentyn

• pa gymorth fydd yn cael ei gynnig i'r 
teulu.

Trefniadau Diogelu Rhag Colli Rhyddid 
(TDAR)

Mae Trefniadau Diogelu Rhag Colli Rhyddid 
(TDAR) yn weithdrefn gyfreithiol yn y DU 
sydd wedi'i dylunio i amddiffyn pobl sy’n 
agored i niwed mewn lleoliadau gofal. Mae'n 
berthnasol i oedolion sydd heb y gallu 
meddyliol i roi caniatâd i'w trefniadau gofal ac 
sydd angen cael eu hamddifadu o'u rhyddid. 
Mae Trefniadau Diogelu Rhag Colli Rhyddid 
yn sicrhau bod y rhai nad ydynt yn gallu 
cydsynio i'w gofal yn cael eu diogelu pan fydd 
eu trefniadau yn eu hamddifadu o'u rhyddid. 
Bydd yn cael ei disodli gan Ddiogeliadau 
Amddiffyn Rhyddid (DARh) yn y dyfodol.

Taliadau Uniongyrchol Mae taliadau uniongyrchol yn cael eu rhoi i 
unigolion i'w galluogi i dalu am eu gofal eu 
hunain. Maen nhw’n ffordd y gall awdurdodau 
lleol helpu i ddiwallu angen cymwys unigolyn 
am ofal a chymorth, neu angen gofalwr am 
gymorth. Maent yn ffordd i bobl drefnu eu 
gofal a’u cymorth eu hunain.

Gofal Cartref / Gwasanaeth Cymorth Cartref / 
Gofal yn y Cartref

Mae gofal cartref, a elwir hefyd yn "ofal yn y 
cartref", yn cyfeirio at ystod eang o 
wasanaethau gofal a ddarperir yng nghartref 
person ei hun. Mae’n gallu cynnwys cymorth 
gyda bywyd o ddydd i ddydd a materion gofal 
iechyd penodol i'r henoed.

Gofal ychwanegol Y ddarpariaeth o becyn gofal cartref i 
unigolyn sy'n byw â chymorth neu mewn llety 
â chymorth. 

Eiriolaeth Mae eiriolwyr ym maes gofal cymdeithasol yn 
annibynnol ar yr awdurdod lleol (cyngor lleol) 
a'r GIG. Maen nhw wedi'u hyfforddi i helpu 
pobl i ddeall eu hawliau, mynegi eu barn a'u 
dymuniadau, a helpu i sicrhau bod eu llais yn 
cael ei glywed. 

Gwybodaeth, Cyngor a Chymorth (GCC) Mae’n cyfeirio at gysylltiadau ac atgyfeiriadau 
– caniatâd a lefel yr wybodaeth a gofnodwyd 
– yn cysylltu ag asesiad cymesur

Mesur gweithgarwch a pherfformiad 
gwasanaethau cymdeithasol: fframwaith 
gwella perfformiad  

Mae hyn yn nodi fframwaith o fetrigau sy'n 
cynnwys oedolion, plant a gofalwyr, y mae'n 
rhaid eu casglu a'u cyflwyno i Lywodraeth 
Cymru ynghyd â data dienw ar lefel unigolyn, 
a data cyfanredol ar agweddau penodol ar 
ofal cymdeithasol. Mae'n nodi y dylai 
awdurdodau lleol hefyd gasglu eu data eu 
hunain i ddeall yn well sut mae darparu gofal 
cymdeithasol lleol yn gweithio yn ôl 
blaenoriaethau lleol.  

Mwy na Geiriau Mae Mwy na Geiriau yn strategaeth a 
chynllun cyflawni i geisio gwella ansawdd 
gofal i unigolion sy'n byw mewn gwlad 
ddwyieithog.

Y Rheini nad ydynt mewn addysg, cyflogaeth 
na hyfforddiant. (NEET) 

Ystyr NEET yw "Nad ydynt mewn Addysg, 
Cyflogaeth, na Hyfforddiant". Mae'n cyfeirio 
at bobl ifanc nad ydynt yn ymwneud ag 
addysg, na hyfforddiant galwedigaethol, nac 
mewn cyflogaeth â thâl. Gall unigolion NEET 
brofi anfantais gymdeithasol ac economaidd. 

Atal ac Ymyrraeth Gynnar Mae atal ac ymyrraeth gynnar yn fathau o 
gymorth sy'n ceisio gwella canlyniadau i bobl, 
neu atal angen neu risg rhag gwaethygu. 
Cyfeirir atynt weithiau hefyd fel cymorth 
cynnar neu wasanaethau ataliol.

Ailalluogi / Adsefydlu / Gofal dros dro Gelwir y gofal byrdymor hwn weithiau 
yn ofal canolraddol, neu ôl-ofal. Mae 
ailalluogi yn fath o ofal sy'n helpu pobl i 
ailddysgu sut i wneud gweithgareddau 
dyddiol, fel coginio prydau bwyd a golchi. Fe'i 
darperir gan awdurdodau lleol gyda'r nod o 
liniaru'r angen gofal a chymorth hirdymor.

Preswylydd / Dinesydd Person sy’n byw fel arfer o fewn ffin yr 
awdurdod lleol

Cartref Gofal Preswyl/Nyrsio Mae cartref gofal preswyl yn darparu llety a 
gofal a chymorth personol 24 awr i'r bobl hŷn, 
ac eraill, sy’n ei chael hi'n anodd ymdopi â 
bywyd pob dydd gartref. Mae cartref gofal 
preswyl a chartref nyrsio yn darparu gofal a 
chymorth 24 awr y dydd, ond y prif 
wahaniaeth yw bod cartref nyrsio yn gallu 
darparu lefel uwch o ofal. Mae gan gartrefi 
nyrsio nyrsys cymwys ar y safle ddydd a nos 
i ddarparu gofal meddygol yn ôl yr angen, tra 
bod cartrefi preswyl yn helpu pobl gyda gofal 
personol ac yn eu cefnogi i gymryd rhan 
mewn gweithgarwch corfforol.

Eiriolaeth Mae eiriolwyr ym maes gofal cymdeithasol yn 
annibynnol ar yr awdurdod lleol (cyngor lleol) 
a'r GIG. Maen nhw wedi'u hyfforddi i helpu 
pobl i ddeall eu hawliau, mynegi eu barn a'u 
dymuniadau, a helpu i sicrhau bod eu llais yn 
cael ei glywed. 

Diogelu Mae diogelu’n ymwneud ag amddiffyn plant 
ac oedolion rhag camdriniaeth neu 
esgeulustod ac addysgu’r sawl o’u cwmpas i 
adnabod arwyddion a pheryglon.

Ymholiadau Adran 47   Cychwynnir ymholiad adran 47 i benderfynu 
a oes angen camau gweithredu, a pha fath o 
gamau gweithredu sydd eu hangen, i 
ddiogelu a hyrwyddo lles plentyn yr amheuir, 
neu sy'n debygol, o fod mewn perygl o gam-
drin neu niwed. 

Defnyddiwr Gwasanaeth Person sy'n defnyddio’r gwasanaethau 
cymdeithasol. 

Cynllun Rhannu Bywydau / Lleoliadau 
Oedolion 

Mae Cynlluniau Rhannu Bywydau - a elwir 
hefyd yn lleoliadau oedolion - yn ffordd 
deuluol o gefnogi anghenion tai person sy’n 
agored i niwed. Gall y math hwn o lety 
cefnogol fod y garreg gamu ddelfrydol i fyw'n 
annibynnol. Cyfeirir at y trefniant rhannu hwn 
yn aml fel 'cysylltu bywydau'.

Deddf Gwasanaethau Cymdeithasol a 
Llesiant (Cymru) 2014

Mae Deddf Gwasanaethau Cymdeithasol a 
Llesiant (Cymru) 2014 yn gyfraith sydd â’r 
nod o wella lles pobl sydd angen gofal a 
chymorth, a gofalwyr sydd angen cymorth, ac 
o drawsnewid gwasanaethau cymdeithasol 
yng Nghymru.

Byw â chymorth / Llety Byw â Chymorth Mae llety byw â chymorth yn fath o lety sy'n 
darparu gofal, cymorth neu oruchwyliaeth 
bersonol i helpu pobl i fyw'n annibynnol. 
Mae'r gofal a'r cymorth ar wahân i'r contract 
llety. Mae’r llety’n gallu bod yn llety a rennir 
neu'n llety sengl, gan ddibynnu ar anghenion 
a dewisiadau'r preswylwyr.

Term/Acronym Disgrifiad
Rheoliadau Gweithdrefn Gwyno 
Gwasanaethau Cymdeithasol (Cymru) 2014

Y Rheoliadau a gyflwynodd broses dau gam 
newydd i ymdrin â chwynion a sylwadau am 
wasanaethau cymdeithasol awdurdodau lleol. 
Mae'n dod â'r broses ar gyfer gwasanaethau 
cymdeithasol yn unol â'r Polisi Cwynion a 
Phryderon Enghreifftiol, a Gweithdrefn 
Gwyno’r GIG, ‘Gweithio i Wella’.

Gofalwr Di-dâl Mae gofalwr di-dâl yn rhywun sy'n darparu 
gofal a chymorth i aelodau o'r teulu, ffrindiau 
neu gymdogion y mae anabledd, salwch 
corfforol neu feddyliol, eiddilwch neu 
gamddefnyddio sylweddau’n effeithio arnynt. 
Nid oes rhaid i'r gofalwr fod yn byw gyda'r 
person y mae’n gofalu amdano.

Eiriolaeth Mae eiriolwyr ym maes gofal cymdeithasol yn 
annibynnol ar yr awdurdod lleol (cyngor lleol) 
a'r GIG. Maen nhw wedi'u hyfforddi i helpu 
pobl i ddeall eu hawliau, mynegi eu barn a'u 
dymuniadau, a helpu i sicrhau bod eu llais yn 
cael ei glywed. 

Gweithdrefnau Diogelu Cymru Maent yn manylu ar y rolau a'r cyfrifoldebau 
hanfodol ar gyfer ymarferwyr i sicrhau eu bod 
yn diogelu plant ac oedolion sydd mewn 
perygl o gael eu cam-drin a'u hesgeuluso. 
Maent yn darparu geirfa ddefnyddiol o 
dermau diogelu: Diogelu Cymru

Gofalwr Ifanc Mae gofalwr ifanc yn ofalwr di-dâl sydd hyd 
at 18 oed. Efallai ei fod yn darparu gofal a 
chymorth i rieni, brawd, chwaer neu aelodau 
eraill o'r teulu.

